
Davomi 2-betda

O‘ZBEKISTON VA AQSh O‘RTASIDAGI ALOQALARNI 
YANADA MUSTAHKAMLASH MASALALARI KO‘RIB CHIQILDI

O‘ZBEKISTON QURUVCHILARIGA 
BAYRAM TABRIGI

7-avgust kuni Oʻzbekiston Respublikasi Prezidenti 
Shavkat Mirziyoyevning Amerika Qoʻshma Shtatlari Prezidenti 

Donald Tramp bilan telefon orqali muloqoti boʻlib oʻtdi.

Q ad rostlayotgan har bir inshoot, 
obod etilayotgan har bir maskan 
yillar oʻtib, xalq hayotining 

ajralmas qismiga aylanadi. Shu maʼnoda, 
keng koʻlamli qurilish ishlari yangi 
binolar barpo etish bilan cheklanmay, 
insonlar hayoti sifatini yuksaltirish, 
hududlarni rivojlantirish va yurtimizning 
zamonaviy qiyofasini shakllantirishga 
xizmat qilmoqda. Yangi xonadonlar 
oilalarga quvonch, obod maskanlar aholiga 
munosib turmush sharoiti bagʻishlasa, 
yirik loyihalar mamlakatimiz kelajagi 
uchun mustahkam poydevor boʻlib xizmat 
qilyapti.

SUN’IY INTELLEKT EKOTIZIMINI RIVOJLANTIRISH 
BO‘YICHA USTUVOR VAZIFALAR BELGILANDI

Prezident Shavkat Mirziyoyev mamlakatimizda sunʼiy intellekt ekotizimini 
rivojlantirish boʻyicha erishilgan natijalar va istiqboldagi ustuvor vazifalar 

yuzasidan taqdimot bilan tanishdi.
Soʻnggi yillarda amalga oshirilgan ishlar 

natijasida Oʻzbekiston sunʼiy intellektga 
tayyorlik boʻyicha xalqaro reytingda 25 pogʻona 
yuqorilab, 62-oʻringa koʻtarildi. 2030-yilga 
qadar yurtimizni mazkur reytingda dunyodagi 
eng ilgʻor 50 ta davlat qatoriga kiritish maqsad 
qilingan.

Shuningdek, sunʼiy intellekt asosida 
yaratilgan dasturiy mahsulot va xizmatlar hajmini 
1,5 milliard dollarga yetkazish, infratuzilmani 
kengaytirish hamda 200 dan ortiq yangi loyihani 
amalga oshirish rejalashtirilgan.

Davlatimiz rahbari sohadagi texnologiyalar 
shiddat bilan oʻzgarayotganini taʼkidlab, jahon 
va mintaqadagi tendensiyalarni muntazam tahlil 
qilish, ilgʻor ishlanmalarni tezkor oʻzlashtirish 
va yangi tashabbuslarni ilgari surish zarurligini 
qayd etdi.

Avvalo, taqdimotda zamonaviy hisoblash 
infratuzilmasini rivojlantirish masalalari koʻrib 
chiqildi.

Oʻtgan oyda “Raqamli hukumat” data-
markazida AQSHning NVIDIA texnologiyalari 
asosidagi superkompyuter ishga tushirildi. U 
quvvati boʻyicha jahon reytingida 321-oʻrinni 
egalladi. Bir oy ichida klaster yuklamasining 
90 foizga yetgani mamlakatimizda 
hisoblash quvvatlariga talab yuqori ekanini 
koʻrsatmoqda.

Bugungi kunga qadar 24 million dollarlik 
zamonaviy hisoblash infratuzilmasi ishga 
tushirildi. Mavjud klasterni kengaytirish 
uchun yana 70 million dollar yoʻnaltirish taklif 
qilindi. Qoʻshimcha mablagʻlar manbalari, 
zarur uskunalarni olib kelish muddatlari hamda 
Qoraqalpogʻistonda xorijiy investorlar bilan 
hamkorlikda amalga oshirilayotgan data-
markazlar loyihalari boʻyicha axborot berildi.

Suhbat avvalida Oʻzbekiston rahbari Donald 
Trampni AQSH mustaqilligining 250-yilligi 
bilan yana bir bor tabrikladi.

Prezident Tramp, oʻz navbatida, Oʻzbekiston 
— Amerika munosabatlari misli koʻrilmagan 
darajaga yetganini hamda ikki mamlakat 
yetakchilari oʻrtasida ishonchga asoslangan 
yaqin muloqot oʻrnatilganini taʼkidladi.

Oliy darajada erishilgan barcha 
kelishuvlarning izchil amalga oshirilayotgani 
mamnuniyat bilan qayd etilib, strategik sheriklik 
munosabatlarini yanada rivojlantirish istiqbollari 
koʻrib chiqildi.

Oʻzaro hamkorlikning deyarli barcha 
yoʻnalishlarini qamrab olgan ikki tomonlama 

“YANGI O‘ZBEKISTON BUNYODKORLARI” 
KASBIY MAHORAT MILLIY TANLOVI 

G‘OLIBLARIGA

muloqot va almashinuvlarning jadal surʼatiga 
yuqori baho berildi.

Uch yillik iqtisodiy hamkorlik dasturi izchil 
amalga oshirilmoqda. Amerika — Oʻzbekiston 
ishbilarmonlik va investitsiya kengashining 
birinchi yigʻilishi boʻlib oʻtdi. Oʻzbekiston 
hududlari va Amerika shtatlari oʻrtasidagi 
hamkorlik kengayib bormoqda. AQSH fuqarolari 
uchun vizasiz tartib joriy etilgani ishbilarmonlik 
aloqalarining faollashuviga xizmat qilmoqda.

Fuqaro aviatsiyasi, avtomobilsozlik, togʻ-kon 
sanoati, infratuzilma, energetika, metallurgiya, 
sunʼiy intellekt, raqamli texnologiyalar va 
boshqa sohalarda qoʻshma loyihalar amalga 
oshirilmoqda.

Xalqaro ahamiyatga molik masalalar 
muhokama qilinar ekan, global xavfsizlikni 
taʼminlash, xalqaro va mintaqaviy mojarolarni 
tinch yoʻl bilan hal etish borasidagi saʼy-
harakatlarni davom ettirish muhim ekani 
taʼkidlandi.

Yetakchilar boʻlajak ikki va koʻp tomonlama 
tadbirlar rejasini ham koʻrib chiqdilar.

Suhbat yakunida Prezident Shavkat 
Mirziyoyev Prezident Donald Trampga 
oʻzi uchun qulay vaqtda rasmiy tashrif 
bilan mamlakatimizga kelishni taklif 
qildi.

OʻzA

Hurmatli quruvchilar, meʼmor va 
ustalar, muhandis va loyihachilar, 
mashinist va mexaniklar, muhtaram 
soha faxriylari!

Siz, azizlarni qutlugʻ kasb 
bayramingiz — Qurilish sohasi 
xodimlari kuni bilan chin qalbimdan 
muborakbod etib, barchangizga 
samimiy va ezgu tilaklarimni 
bildiraman.

Bugungi kunda qurilish sohasi Yangi 
Oʻzbekistonning zamonaviy qiyofasini 
belgilaydigan gʻoyat muhim tarmoqqa 
aylanib borayotganini ushbu quvonchli 
ayyomda alohida eʼtirof etishimiz 
tabiiy, albatta. Chunki mamlakatimizda 
barpo etilayotgan, sizlarning fidokorona 
mehnatingiz, bilim va mahoratingiz 
mujassami boʻlgan obod shaharlar, 
qishloq va mahallalar, yangi uy-joylar, 
yirik strategik obyektlar, zamonaviy 
korxonalar, ijtimoiy-iqtisodiy 
infratuzilmalarni qurilish sohasi 
ishtirokisiz tasavvur etolmaymiz.

Keyingi yillarda sohani tubdan 
isloh qilish, uni iqtisodiyotning 
drayverlaridan biriga aylantirish, 
investitsiya muhitini yaxshilash, 
zamonaviy shaharsozlik va raqamli 
boshqaruv tamoyillarini keng joriy etish 
boʻyicha amalga oshirayotgan ulkan 
ishlarimiz ijobiy natijalar bermoqda.

Bu haqda soʻz yuritganda, soʻnggi 
9 yilda yurtimizda 210 million kvad
rat metrdan ziyod bino va inshootlar, 
jumladan, 647 mingta, oʻtgan yilning 
oʻzida esa 135 mingta kvartiraga ega 
boʻlgan uy-joylar barpo etilganini 
taʼkidlash lozim. Joriy yilda yana 140 
mingta yangi kvartira foydalanishga 
topshiriladi. 2040-yilgacha 

mamlakatimizda quriladigan uy-joylar 
sonini yiliga 280 mingtaga yetkazish, 
“Yangi Oʻzbekiston” massivlarini 
61 tadan 120 taga koʻpaytirishni reja 
qilganmiz.

Bu yil Oʻzbekistondagi Islom 
sivilizatsiyasi markazi,  Imom Buxoriy 
yodgorlik majmuasi va Burhoniddin 
Margʻinoniy turizm markazi kabi 
noyob madaniy-maʼrifiy inshootlarda 
qurilish va obodonlashtirish ishlarini 
yakuniga yetkazishda fidokor 
quruvchilarimizning hissasi beqiyos 
boʻldi.

Poytaxtimizdagi Yangi Toshkent, 
Toshkent viloyatidagi Nurafshon, 
Andijon viloyatidagi Bobur, 
Samarqanddagi Shirin, Xorazmdagi 
Al Xorazmiy shaharlari kabi megalo
yihalar mutlaqo yangi muhandislik 
yechimlari, “yashil” qurilish tamoyillari 
bilan mamlakatimizning bunyodkorlik 
tarixida yorqin sahifa ochmoqda.

Qadrli doʻstlar!
Hozirgi kunda 3 million 500 

mingdan ziyod kishi mehnat qilayotgan 
qurilish, qurilish materiallari sanoati 
va ularga yondosh sohalarda gʻoyat 
muhim islohotlar amalga oshirilmoqda. 
Keyingi paytda qurilishga ruxsat berish 
bosqichlari 3 barobar, muddatlari esa 
4 karra qisqartirildi. “Shaffof qurilish” 
milliy axborot tizimi asosida

24 ta zamonaviy elektron platforma 
ishga tushirilib, asosiy boshqaruv 
jarayonlari raqamlashtirildi. Barcha 
nazorat jarayonlari raqamli formatga 
oʻtkazildi.

Davlat xaridlari tizimida elektron 
tender platformasi yoʻlga qoʻyilgani 
ham shaffoflikni taʼminlashda muhim 

omil boʻlmoqda. Tarmoqda sunʼiy 
intellekt texnologiyalari faol joriy 
etilmoqda.

Bularning barchasi sohada inson 
omilini qisqartirish, korrupsiya bilan 
bogʻliq xavf-xatarlarni bartaraf 
etish va qabul qilinayotgan qarorlar 
samaradorligini oshirishga xizmat 
qilayotgani bilan eʼtiborlidir.

Bugungi kunda barcha sohalar 
qatori qurilish borasidagi faoliyatni 
rivojlantirish, qurilish ishlari sifatini 
oshirish boʻyicha ham oldimizda 
ulkan vazifalar turibdi. Ularni amalga 
oshirishda oʻz hayotini el-yurtimizni 
obod va farovon qilishdek ezgu 
ishga bagʻishlab kelayotgan soha 
xodimlarining bilim va tajribasi, kasb 
mahoratini oshirish, ularning mehnatini 
har tomonlama ragʻbatlantirish 
bundan buyon ham diqqat-eʼtiborimiz 
markazida boʻladi.

Sizlar oʻz burchingizni chuqur 
anglagan holda, xalqimiz uchun 
xavfsiz, qulay va farovon hayot 
muhitini yaratishga qaratilgan sharafli 
faoliyatingizni hamisha yuksak sifat 
va masʼuliyat bilan ado etasizlar deb 
ishonaman.

Barchangizni bugungi kasb 
bayramingiz bilan yana bir bor chin 
dildan tabriklab, sizlarga mustahkam 
sogʻliq, oilaviy baxt-saodat, ishlaringizda 
yangi yutuq va omadlar tilayman.

Bayramingiz muborak boʻlsin, aziz 
bunyodkorlar!

Shavkat MIRZIYOYEV,
Oʻzbekiston Respublikasi 

Prezidenti

Sunʼiy intellekt yechimlarining samaradorligi 
sifatli maʼlumotlar bazasiga bevosita bogʻliqligi 
taʼkidlandi. Shu bois, vazirlik va idoralardagi 
mavjud maʼlumotlarni xatlovdan oʻtkazish, ularning 
toʻliqligi, ishonchliligi va oʻzaro muvofiqligini 
taʼminlash, sohalar kesimida sifatli maʼlumotlar 
toʻplamlarini shakllantirish vazifasi qoʻyildi.

Joriy yilning oʻzida iqtisodiyot va ijtimoiy 
sohalarda sunʼiy intellekt asosida amalga 
oshiriladigan loyihalar sonini 100 tadan oshirish 
zarurligi koʻrsatib oʻtildi. Tibbiyot, energetika, 
transport, bojxona, huquqiy xizmatlar, 
jamoat xavfsizligi, ekologiya va geologiya 
yoʻnalishlarida ishlab chiqilayotgan yechimlar 
taqdim qilindi.

Bu borada IT-Park rezidentlari, startaplar va 
20 dan ortiq sunʼiy intellekt laboratoriyalari bilan 
tizimli hamkorlikni yoʻlga qoʻyish muhimligi 
qayd etildi. Joriy yilda ushbu yoʻnalishda faoliyat 
yuritayotgan rezidentlar sonini 300 taga, ular 
tomonidan koʻrsatiladigan xizmatlar hajmini 
2 trillion soʻmga, eksportni esa 160 million 
dollarga yetkazish kutilmoqda.

Kadrlar tayyorlash masalasiga alohida eʼtibor 
qaratildi. Bugungi kunga qadar 1,5 milliondan 
ortiq foydalanuvchi sunʼiy intellekt boʻyicha 
maxsus sertifikat oldi. Shuningdek, 900 nafar 
rahbar, 3 mingdan ziyod davlat xizmatchisi, 1 
ming nafar bank xodimi va 200 nafar maslahatchi 
maxsus kurslarda oʻqitildi.

Kelgusi ikki yilda “Besh million sunʼiy intellekt 
yetakchilari” loyihasini toʻliq amalga oshirish, 
oʻquvchilar, talabalar, oʻqituvchilar va keng 
aholi qatlamlari uchun zamonaviy oʻquv-uslubiy 
materiallarni ishlab chiqish vazifasi belgilandi.

Nukus, Samarqand, Termiz, Buxoro, Fargʻona, 
Andijon, Guliston va Jizzax shaharlarida sohaviy 
xakaton va tanlovlar oʻtkazildi. “Sunʼiy intellekt 

yoʻnalishida eng yaxshi startap” tanloviga start 
berildi. Bunday xakatonlarni barcha hududlarda 
tashkil etish topshirildi.

Viloyat, tuman va shahar hokimlarining 
sunʼiy intellekt boʻyicha maslahatchilari faoliyati 
ham muhokama qilindi. 500 nafar nomzod 
orasidan 222 nafar maslahatchi saralab olingan. 
Ushbu lavozimlarga xorijda taʼlim olgan va 
zamonaviy texnologiyalarni puxta egallagan 
yosh mutaxassislarni keng jalb qilish, ularning 
ishini aniq natija va samaradorlik koʻrsatkichlari 
asosida baholash zarurligi taʼkidlandi.

Maslahatchilar faoliyati, amalga oshirayotgan 
loyihalari va tashabbuslarini monitoring qilish 
hamda qoʻllab-quvvatlashga moʻljallangan 
alohida raqamli platformani ishga tushirish 
vazifasi qoʻyildi.

Taqdimotda sunʼiy intellekt sohasidagi 
xalqaro hamkorlik istiqbollari ham koʻrib 
chiqildi. Maʼlumki, Oʻzbekiston yaqinda WAICO 
— Sunʼiy intellekt sohasida hamkorlik boʻyicha 
Butunjahon tashkilotiga taʼsischi davlatlardan 
biri sifatida aʼzo boʻldi.

Endi mazkur tashkilotda ishtirok etish orqali 
ilgʻor texnologiyalar, katta til modellari va raqamli 
transformatsiya yechimlarini mamlakatimizda 
joriy etish, xorijiy texnologik kompaniyalar va 
ilmiy muassasalar bilan qoʻshma loyihalarni 
amalga oshirish, yuqori malakali kadrlar 
tayyorlash boʻyicha yangi tashabbuslarni ilgari 
surish zarurligi qayd etildi.

Prezidentimiz mutasaddilarga hisoblash 
quvvatlarini izchil oshirish, sohalarda amaliy 
loyihalarni koʻpaytirish, sifatli maʼlumotlar 
bazasini yaratish, iqtidorli yoshlar va startaplarni 
qoʻllab-quvvatlash hamda xalqaro hamkorlikni 
kengaytirish boʻyicha aniq topshiriqlar berdi.

OʻzA

Aziz farzandlarim!
Qadrli ustoz va murabbiylar!
Mamlakatimizda Prezident sovrini 

uchun ilk bor oʻtkazilgan “Yangi 
Oʻzbekiston bunyodkorlari” kasbiy 
mahorat milliy tanlovida erishgan 
yutuqlaringiz bilan barchangizni chin 
qalbimdan samimiy muborakbod 
etaman.

Vatanimizning bugungi shiddatli 
taraqqiyoti, hayotimizga kirib 
kelayotgan raqamli iqtisodiyot, 
zamonaviy korxonalar oʻz ishining 
ustasi boʻlgan, raqobatbardosh kasb 
egalarini tayyorlash va ragʻbatlantirishni 
talab etmoqda.

Biz ana shu oʻtkir zaruratni 
hisobga olib hamda azaldan ilm va 
hunar egalarini eʼzozlab keladigan 
xalqimizning ezgu anʼanalarini 
rivojlantirish maqsadida mazkur milliy 
tanlovni tashkil etdik.

Kasb-hunar sirlarini chuqur 
egallagan, puxta bilim va yuqori 
koʻnikmaga ega, oʻz sohasida yangilik 
yarata oladigan sizlar kabi navqiron 
yoshlarimizning bugungi erishgan 
natijalari bu qarorimiz naqadar toʻgʻri 
boʻlganini yana bir bor tasdiqlamoqda.

Darhaqiqat, uch bosqichda oʻtgan 
ushbu nufuzli tanlovda minglab 
yoshlarimiz katta qiziqish va ishtiyoq 
bilan faol ishtirok etdi. Ayniqsa, 
tanlovning dastlabki — tuman va 
shahar bosqichida 124 ming nafardan 
ziyod oʻgʻil-qizlarimiz oʻz isteʼdod 
va qobiliyatlarini namoyon etganlari 
barchamizni quvontiradi. Keyingi — 
hududiy bosqichda qatnashgan qariyb 7 
ming nafar ishtirokchining 3 ming 500 
nafari oʻzini oʻzi band qilgan mahalla 
yoshlari ekani eʼtiborlidir.

Yana bir muhim jihati — 
mazkur tanlov koʻplab maktab 
bitiruvchilarining shaxsiy hayotida 
yangi sahifa ochgani, yaʼni 22 ming 
nafar yigit-qiz uchun ishlash, taʼlim 
olish yoki mehnat bozorida oʻz oʻrnini 

topish imkoniyati paydo boʻlganini 
taʼkidlash lozim. Xususan, mahalliy 
korxona va tashkilotlar tomonidan 
boʻsh ish oʻrinlari taqdimoti oʻtkazilib, 
zarur kasbiy bilim va mahoratga ega 
boʻlsa-da, hozircha ish topolmay yurgan 
qariyb 8 ming 900 nafar qatnashchiga 
ishlash uchun yoʻllanmalar berildi. 
Taʼlim olish istagini bildirgan 4 ming 
470 nafar ishtirokchi texnikumlarda 
oʻqish uchun tavsiya etildi. Chet ellarda 
ishlashni rejalashtirayotgan salkam 
8 ming 340 nafar yoshlar xorijiy ish 
beruvchilar tomonidan oʻtkaziladigan 
tanlovlarga yoʻnaltirildi.

Tanlov yakuniga koʻra, oʻnta kasb 
yoʻnalishida eng yuqori natijaga 
erishgan 120 nafar ishtirokchi gʻolib 
va sovrindor deb topildi. Bugungi 
marosimda tanlovning maxsus 
mukofotlari bilan taqdirlanayotgan ana 
shu yoshlarimizni chin dildan tabrik
layman.

Fursatdan foydalanib, ularga 
mustahkam tayanch boʻlib turgan 
mehribon va talabchan ustozlar, ota-
onalarga, ishlab chiqarish taʼlimi 
ustalari, amaliy mashgʻulot rahbarlari 
va ekspertlarga samimiy minnatdorlik 
bildiraman.

Shuningdek, tanlovni yuqori 
saviyada tashkil etishga hissa qoʻshgan 
vazirlik va idoralar, hokimliklar, 
mahallalar, ish beruvchi korxonalar, 
homiy  va hamkor tashkilotlarga ham 
alohida tashakkur aytaman.

Aziz oʻgʻil-qizlarim!
Bugun oldimizda yanada masʼuliyat

li vazifa turibdi. Tanlov gʻoliblari va 
yuqori natija koʻrsatgan ishtirokchilar 
orasidan Oʻzbekiston terma jamoasini 
shakllantirib, ularning kasb-hunar 
boʻyicha “WorldSkills International” 
xalqaro tanlovida munosib ishtirok 
etishi uchun tayyorgarlikni hozirdan 
boshlashimiz kerak. Shu maqsadda 
eng kuchli mahalliy va xorijiy 
mutaxassislarni jalb etamiz, jamoa

ni zamonaviy uskunalar, oʻquv-mashq 
bazasi bilan taʼminlab, barcha zarur 
sharoitlarni yaratib beramiz.

Sizlar dunyodagi eng kuchli 
tengdoshlaringiz bilan munosib 
ravishda bellashib, mana shunday 
nufuzli kasbiy mahorat musobaqasida 
yurtimiz bayrogʻini baland 
koʻtarishingizga tilakdoshman.

Bu yoʻlda sizlarga yurtimiz 
tarixidagi goʻzal va betakror 
sivilizatsiya namunalarini yaratgan, 
ajoyib amaliy sanʼat asarlari bilan 
dunyoni hayratga solib kelayotgan 
qoʻligul usta va meʼmorlarimiz, mohir 
hunarmandlarimizning boy merosi, 
hozirgi kunda ularning anʼanalarini 
davom ettirib, zamon talablari asosida 
yangi bosqichga koʻtarayotgan kasb 
egalarining mahorat maktablari albatta 
kuch va ilhom beradi.

Men butun Oʻzbekiston yoshlariga 
murojaat qilib aytmoqchiman: 
xalqimizning sizlarga boʻlgan yuksak 
ishonchini oqlash uchun doimo 
izlaning, yangi bilim va texnologiya
larni egallang, xorijiy tillarni 
oʻrganing va kasbingiz boʻyicha eng 
ilgʻor mutaxassis boʻlib yetishing!

Zero, yoshlikda olingan taʼlim 
va malaka bamisoli toshga oʻyilgan 
naqsh, kelajakdagi ulkan yutuqlar 
poydevoridir.

Sizlar oʻz mehnatingiz, bilim 
va koʻnikmalaringiz bilan nafaqat 
oilangiz va jamoangiz, balki jonajon 
mamlakatimiz taraqqiyotiga munosib 
hissa qoʻshasiz, Yangi Oʻzbekistonni 
bunyod etadigan oltin avlod boʻlib, 
uning shuhratini dunyoga tarannum 
etasiz deb ishonaman.

Yuksak gʻalaba barchangizga 
muborak boʻlsin, aziz farzandlarim!

Shavkat MIRZIYOYEV,
Oʻzbekiston Respublikasi

Prezidenti

SOHA FIDOYILARI O‘Z KASBI VA 
MEHNATIDAN FAXR TUYADI

Yagona Vatan, yagona xalQ bO‘lib, yangi Hayot va kelajak yaratamiz!

2016-yilda qurilish ishlari hajmi 30 trillion soʻmni tashkil etgan boʻlsa, bugungi kunda 314 

trillion soʻmga yetdi. Qurilish tarmogʻi iqtisodiy oʻsishni taʼminlash, yangi ish oʻrinlari yaratish 
va qator sohalar rivojiga xizmat qilayotgan strategik yoʻnalish sifatida mustahkamlanmoqda.

Inson qadri uchun

Yangi tahrirdagi Konstitutsiyamizda Oʻzbekistonning 
ijtimoiy davlat ekani mustahkamlangani mamlakat 
taraqqiyotidagi tarixiy burilish boʻldi. Konstitutsiyada 
davlatning ijtimoiy sohadagi majburiyatlari bilan bogʻliq 
normalar qariyb uch barobar koʻpaygani ham islohotlarning 
aniq siyosiy-huquqiy yoʻnalishini koʻrsatadi.

Konstitutsiyamizda pensiyalar, nafaqalar va bosh
qa ijtimoiy yordamlar miqdori rasman belgilangan eng 
kam isteʼmol xarajatlaridan oz boʻlishi mumkin emasligi 
mustahkamlandi. Mehnatga layoqatsiz va yolgʻiz 
keksalar, nogironligi boʻlgan shaxslar hamda ijtimoiy 
jihatdan ehtiyojmand boshqa toifalarning huquqlari davlat 
himoyasida ekani belgilandi. Davlatning nogironligi 
boʻlgan shaxslarning taʼlim olishi, kasb egallashi va 
ish bilan taʼminlanishiga koʻmaklashish majburiyati 
konstitutsiyaviy kafolat darajasiga koʻtarildi.

Bu normalar xalqimizning referendum orqali bildirgan 
irodasi, davlat va jamiyat oʻrtasidagi yangi ijtimoiy 
kelishuv ifodasidir. Endi ijtimoiy siyosat sohasidagi har bir 
qaror, byudjet mablagʻlarining har bir soʻmi, har bir davlat 
dasturi insonning munosib hayoti va real ehtiyoji nuqtayi 
nazaridan baholanayotir.

Soʻnggi yillarda ijtimoiy dasturlarni moliyalashtirish 
xarajatlari yalpi ichki mahsulotga nisbatan ikki baravar 
oshgani, kam taʼminlangan nafaqa oluvchi oilalar qamrovi 
besh barobar koʻpaygani, nogironligi boʻlgan bolalar 
parvarishi bilan band shaxslar uchun yangi nafaqa turlari 
joriy etilgani ana shu siyosatning amaliy natijalaridir.

Ayniqsa, Prezidentimizning tegishli farmoni bilan 
qabul qilingan “Kambagʻallikdan farovonlik sari” dasturi 
kambagʻallikni qisqartirish ishlarini yangi bosqichga olib 
chiqdi.

Dastur doirasida oilalarni barqaror daromad manbai 
bilan taʼminlash, bandlikni oshirish, kasb-hunarga oʻqitish, 
tadbirkorlik tashabbuslarini qoʻllab-quvvatlash va ijtimoiy 
xizmatlarni manzilli tashkil etishga qaratilgan choralar 
natijasida 2025-yilda kambagʻallik darajasi 8,9 foizdan 
5,8 foizga, ishsizlik darajasi esa 5,5 foizdan 4,9 foizga 
tushdi. Bu raqamlar iqtisodiy oʻsish natijalarini aholi 
farovonligiga aylantirishga qaratilgan siyosatning amaliy 
samarasini yaqqol koʻrsatadi.

Kambagʻallik masalasi ochiq tan olinishi va uni 
qisqartirish davlat siyosati darajasiga koʻtarilishi yangi 
Oʻzbekistonga xos siyosiy jasorat namunasidir. Muammoni 
yashirish emas, balki uning aniq sabablarini oʻrganish, 
har bir oilaning imkoniyat va ehtiyojlaridan kelib chiqib 
individual yechim belgilash, odamlarni kasb-hunar, doimiy 
ish oʻrni, tadbirkorlik va daromad manbai bilan taʼminlash 
ustuvor vazifaga aylandi. “Kambagʻallikdan farovonlik 
sari” dasturining mazmun-mohiyati ham aholini faqat 
nafaqa va bir martalik yordamlar bilan qoʻllab-quvvatlash 
emas, balki oilalarning iqtisodiy mustaqilligi va barqaror 
daromadini taʼminlashdan iborat.

Islohotlar asnosida aholini ijtimoiy himoya qilish 
sohasida tarqoq va bir-birini takrorlovchi mexanizmlar 
oʻrniga yagona boshqaruv tizimi shakllantirildi. Prezident 
huzurida Ijtimoiy himoya milliy agentligi tashkil etilishi 
sohada davlat siyosatini muvofiqlashtirish, ijtimoiy 

Oʻzgarishlar koʻlamini, avvalo, aniq raqamlar namoyon 
etadi. Soʻnggi 9-yilda mamlakatimizda 210 million kvadrat 
metrdan ortiq bino va inshootlar barpo etildi. 647 ming 
xonadonli 15 mingdan ortiq koʻp qavatli uy foydalanishga 
topshirildi.

Uy-joy qurilishi aholi ehtiyojlari va istiqbolli rejalar 
asosida izchil davom etmoqda. Oʻtgan yilning oʻzida 135 
mingta xonadonga ega uy-joylar barpo etildi. Joriy yilda 
yana 140 mingta yangi xonadon foydalanishga topshiriladi. 
2040-yilga qadar yillik uy-joy qurilishi hajmini 280 mingta 
xonadonga yetkazish, “Yangi Oʻzbekiston” massivlari sonini 
61 tadan 120 taga koʻpaytirish vazifasi belgilangan.

2016-yilda qurilish ishlari hajmi 30 trillion soʻmni tashkil 
etgan boʻlsa, bugungi kunda 314 trillion soʻmga yetdi. 
Qurilish tarmogʻi iqtisodiy oʻsishni taʼminlash, yangi ish 
oʻrinlari yaratish va qator sohalar rivojiga xizmat qilayotgan 
strategik yoʻnalish sifatida mustahkamlanmoqda.

Erishilayotgan natijalar faqat barpo etilayotgan binolar 
yoki inshootlar bilan cheklanmaydi. Ular minglab oilalarning 
daromadi, farovonligi va barqaror turmushiga ham xizmat 
qilmoqda. Bugun qurilish va unga tutash tarmoqlarda 3,5 
milliondan ortiq yurtdoshimiz mehnat qilayotgani buning 
yaqqol isbotidir.

Soʻnggi yillardagi islohotlar qurilish tarmogʻini sifat 
jihatidan yangi bosqichga olib chiqdi. Qurilishga ruxsat 
berish jarayonlari 3 barobar, muddatlar 4 barobar qisqartirildi. 
Natijada tadbirkorlar va investorlar uchun qulay muhit 
shakllanib, yangi loyihalarni amalga oshirish imkoniyatlari 
kengaydi.

Sohada raqamlashtirish jarayonlari izchil davom etmoqda. 
“Shaffof qurilish” milliy axborot tizimi doirasida joriy etilgan 

xizmatlar sifatini oshirish va masʼuliyatni aniq belgilashga 
xizmat qildi.

Agentlik zimmasiga nogironligi boʻlgan shaxslar, 
voyaga yetmagan bolalar, xotin-qizlar, ogʻir hayotiy 
vaziyatga tushgan oilalar, yoshlar, yolgʻiz keksalar bilan 
ishlash hamda ijtimoiy taʼminot dasturlarini yuritish 
kabi oʻzaro bogʻliq yoʻnalishlar yuklatildi. Bu ijtimoiy 
himoyaga idora manfaati emas, insonning yagona hayotiy 
holati nuqtayi nazaridan yondashish imkonini berdi.

Tuman va shaharlarda “Inson” ijtimoiy xizmatlar 
markazlari, mahallalarda ijtimoiy xodimlar faoliyati yoʻlga 
qoʻyilishi xizmatlarni odamlarga yaqinlashtirdi. Endilikda 
ehtiyojmand fuqaro turli idoralar eshigini taqillatib yurishi 
shart emas, uning holati mahallada oʻrganilib, individual 
reja asosida zarur xizmat va yordamlar tashkil etilishi 
yoʻlga qoʻyildi. Bu “davlat idoralari xalqqa xizmat qilishi 
kerak” tamoyilining ijtimoiy sohadagi aniq ifodasidir.

Ijtimoiy himoyaning yangi modeli faqat moddiy yordam 
bilan cheklanmaydi. U profilaktika, reabilitatsiya, kasbga 
oʻqitish, bandlikka koʻmaklashish, psixologik va huquqiy 
yordam, parvarish, ijtimoiy moslashuv va jamiyatga 
integratsiya kabi xizmatlarni qamrab oladi. Bunday 
yondashuv yordamga muhtoj insonning muammosini 
vaqtincha yengillatish emas, uni ogʻir hayotiy vaziyatdan 
barqaror olib chiqishga qaratilgan.

2030-yilgacha aholini ijtimoiy himoya qilish milliy 
strategiyasi qabul qilinishi sohani uzoq muddatli maqsadlar 
asosida rivojlantirishga zamin yaratdi. Ayni paytda 
islohotlarning yangi bosqichida aniq va oʻlchanadigan 
vazifalar belgilanmoqda. Xususan, Prezidentimizning 
2026-yil 5-fevraldagi “2026-yilda hududlarni yangicha 
yondashuvlar asosida rivojlantirish orqali aholi daromadini 
oshirish, barqaror ish oʻrinlarini yaratish hamda 
kambagʻallikni qisqartirish chora-tadbirlari toʻgʻrisida”gi 
qarori bilan yil yakuniga qadar kambagʻallik darajasini 2,8 
foizgacha, ishsizlik darajasini 4,5 foizgacha pasaytirish, 
1 million aholini doimiy ish oʻrinlariga joylashtirish, 4 
million aholi, shu jumladan, 263 mingta kambagʻal oilani 
daromadini oshirishga qaratilgan xizmatlar bilan qamrab 
olish vazifalari belgilandi. Ushbu maqsadlar ijtimoiy 
siyosatni umumiy koʻmak choralaridan har bir oila uchun 
barqaror natija yaratishga, davlat organlari faoliyatini 
esa aniq koʻrsatkichlar va shaxsiy masʼuliyat asosida 
baholashga oʻtkazmoqda.

Ijtimoiy davlat tamoyilining hayotga tatbiq etilishi, 
avvalo, uning mustahkam huquqiy poydevoriga bogʻliq. 
Soʻnggi yillarda nogironligi boʻlgan shaxslar huquqlarini 
taʼminlash, keksalar va ehtiyojmand aholiga ijtimoiy 
xizmat koʻrsatish, pensiya taʼminoti, bandlik, ijtimoiy 
sugʻurta va ijtimoiy yordam sohalarida qator muhim 
qonunlar qabul qilindi. BMTning Nogironlar huquqlari 
toʻgʻrisidagi konvensiyasi ratifikatsiya qilinishi milliy 
qonunchilik va amaliyotni xalqaro standartlarga 
uygʻunlashtirishda muhim qadam boʻldi.

2024-2026-yillarda qabul qilingan qonunlar ijtimoiy 
xizmatlarning huquqiy maqomini mustahkamlash, 
fuqarolarga pensiya va ijtimoiy yordam tayinlash 
tartiblarini soddalashtirish, idoralararo maʼlumot 
almashinuvini kengaytirish, ijtimoiy xizmatlarni mahalla 
darajasida tashkil etish hamda ijtimoiy himoyaning yangi 
institusional tuzilmasini qonunchilikka moslashtirishga 
xizmat qildi.

“Davlat ijtimoiy sugʻurtasi toʻgʻrisida”gi qonunning 
qabul qilinishi alohida ahamiyatga ega boʻldi. U ijtimoiy 
himoyani faqat byudjetdan beriladigan yordamlar bilan 
cheklamasdan, mehnat faoliyati, sugʻurta badallari va 
ijtimoiy xavflarni boshqarishga asoslangan barqaror 
tizimni shakllantirishga qaratilgan. Vaqtincha mehnatga 
qobiliyatsizlik, homiladorlik va tugʻish, ishsizlik kabi 
sugʻurta holatlarida fuqarolarni qoʻllab-quvvatlashning 
yagona huquqiy mexanizmlari belgilanishi mehnatkash 
inson manfaatlarini himoya qilishda yangi bosqichni 
boshlab beradi.

Shuningdek, joriy yil 23-iyulda qabul qilingan “Ijtimoiy 
ish toʻgʻrisida”gi qonun mamlakatimizda insonga 
yoʻnaltirilgan ijtimoiy himoya tizimini shakllantirishda 
muhim huquqiy qadam boʻldi.

Ushbu qonun bilan ijtimoiy ish alohida kasbiy faoliyat 
sohasi sifatida huquqiy jihatdan mustahkamlanib, ijtimoiy 
ish, ijtimoiy xizmat, ijtimoiy yordam, ijtimoiy xodim va 
ogʻir ijtimoiy vaziyat kabi asosiy tushunchalarning aniq 
mazmuni belgilab berildi. Qonuniylik, inson huquqlari 
va qadr-qimmatini hurmat qilish, ijtimoiy mutanosib
lik, professionallik hamda tizimlilik sohaning asosiy 
prinsiplari sifatida belgilandi.

Shu bilan birga, tibbiyot, taʼlim, bandlik, ijtimoiy 
himoya, sud-huquq va boshqa sohalarda idoralar
aro hamkorlikning yagona mexanizmlari belgilanishi 
ijtimoiy himoyani professional, muvofiqlashtirilgan 
va natijaga yoʻnaltirilgan yaxlit tizimga aylantirishga 
xizmat qiladi.

Oliy Majlis Qonunchilik palatasi bu jarayonda 
islohotlarning xalq hayotidagi natijadorligini taʼminlovchi 
muhim siyosiy institutga aylandi. Deputatlar ijtimoiy 
sohada qabul qilingan qonunlarning joylardagi ijrosini 
oʻrganishi, parlament nazorati mexanizmlaridan samarali 
foydalanishi, fuqarolar murojaatlari va hududlardagi 
real muammolar asosida qonunchilikni muntazam 
takomillashtirib borishi shart.

Bunda budjet mablagʻlarining manzilli va samarali 
sarflanishi, ijtimoiy xizmatlar sifati, reyestrlardagi 
maʼlumotlarning xolisligi, fuqarolarning qarorlar ustidan 
shikoyat qilish huquqi, nogironligi boʻlgan shaxslar 
uchun toʻsiqsiz muhit, keksalar va bolalarni himoya qilish 
masalalari parlament eʼtibori markazida boʻlishi kerak. 
Chunki ijtimoiy davlatning kuchi qabul qilingan hujjatlar 
soni bilan emas, balki inson hayotidagi ijobiy oʻzgarish 
bilan oʻlchanadi.

Oldimizda hali katta vazifalar bor. Ijtimoiy 
xizmatlarning yagona standartlarini joriy etish, professional 
ijtimoiy xodimlar tayyorlash, davlat, mahalla va fuqarolik 
jamiyati institutlari hamkorligini kuchaytirish, bandlik 
va ijtimoiy himoya choralarini oʻzaro bogʻlash, raqamli 
qarorlarning shaffofligi va inson nazoratini taʼminlash 
shular jumlasidan. Biz ijtimoiy himoyani fuqaroning 
qaramligini oshiradigan emas, uning qobiliyati, tashabbusi 
va ijtimoiy faolligini tiklaydigan tizimga aylantirishimiz 
lozim.

Mustaqilligimizning 35 yilligi arafasida ishonch bilan 
aytish mumkinki, yangi Oʻzbekistonda inson qadrini 
ulugʻlash, xalq farovonligini taʼminlash va ijtimoiy 
adolatni qaror toptirish davlat siyosatining ortga qaytmas 
yoʻliga aylandi. Bu yoʻlning muvaffaqiyati har bir rahbar, 
har bir deputat, har bir davlat xizmatchisidan yuksak 
masʼuliyat, xalq dardi bilan yashash va aniq natija uchun 
ishlashni talab etadi.

Zero, kuchli davlat, avvalo, oʻz fuqarosini himoya qila 
oladigan, uning salohiyatini roʻyobga chiqarishi uchun teng 
imkoniyat yaratadigan va hech kimni eʼtibordan chetda 
qoldirmaydigan davlatdir. Istiqlolimizning eng ulugʻ 
neʼmati ham ana shunda — inson erkin, qadrli va farovon 
yashaydigan adolatli jamiyat barpo etish imkoniyatida.

professional, muvofiqlashtirilgan va 
natijaga yo‘naltirilgan yaxlit tizim

Bu yil xalqimiz Oʻzbekiston Respublikasi 
davlat mustaqilligining 35 yilligini yuksak 
gʻurur va iftixor bilan qarshi olmoqda. 
Oʻtgan oʻttiz besh yil davomida 
mamlakatimiz murakkab va sharafli 
taraqqiyot yoʻlini bosib oʻtdi. Ayniqsa, 
soʻnggi yillardagi keng koʻlamli islohotlar 
mustaqillik gʻoyalarini yangi mazmun bilan 
boyitdi. “Inson qadri uchun” degan ezgu 
tamoyil davlat va jamiyat hayotining barcha 
jabhalarida amaliy mezonga aylandi.

elektron platformalar jarayonlar ochiqligi va samaradorligini 
oshirmoqda. Elektron tenderlar, raqamli nazorat va zamonaviy 
boshqaruv mexanizmlari sohada shaffoflik, adolatli raqobat 
va tejamkorlik tamoyillarini mustahkamlamoqda.

Bugungi bunyodkorlik ishlari yurtimizning iqtisodiy 
salohiyati bilan bir qatorda maʼnaviy va shaharsozlik qiyofasini 
ham yuksaltirmoqda. Joriy yilda Oʻzbekistondagi Islom 
sivilizatsiyasi markazi, Imom Buxoriy yodgorlik majmuasi va 
Burhoniddin Margʻinoniy ilmiy-maʼrifiy va turizm markazida 
amalga oshirilgan qurilish hamda obodonlashtirish ishlari ana 
shu ezgu saʼy-harakatlarning yorqin namunasi boʻldi.

Yangi shaharlar qurish mamlakatimiz shaharsozlik 
siyosatida mutlaqo yangi bosqichni boshlab berdi. Yangi 
Toshkent, Nurafshon, Bobur, Ekoshahar, Shirin, Al Xorazmiy 
kabi yirik bunyodkorlik maskanlari zamonaviy muhandislik 
yechimlari, “yashil” qurilish tamoyillari va inson uchun qulay 
hayot muhitini taʼminlashga qaratilgan yondashuv asosida 
barpo etilmoqda. Bu shaharlar kelgusi oʻn yilliklar taraqqiyoti 
uchun mustahkam poydevor vazifasini oʻtaydi.

Xorazm viloyatida 130,5 gektar maydonda bunyod 
etilayotgan Al Xorazmiy shahrida 8 ming oʻrinli AT 
universitet, texnopark, innovatsiya markazlari hamda 
5,7 mingdan ortiq xonadonli zamonaviy turar joylar qad 
rostlamoqda. Ushbu shahar ilm-fan, innovatsiya va yuqori 
texnologiyalarni oʻzida mujassam etgan yangi rivojlanish 
nuqtasiga aylanishi kutilmoqda.

Andijonda 4 ming gektar maydonni egallagan Bobur 
shahri 411 ming aholi uchun moʻljallangan. Bu yerda 40 
ming xonadonli 2 mingta koʻp qavatli uy-joy barpo etiladi. 
Hozirga qadar 3940 xonadon va 40 dan ortiq savdo hamda 
servis maskani foydalanishga topshirildi, shaharda 25 
mingdan ziyod aholi yashamoqda. Boburiylar merosiga 
bagʻishlangan tematik bogʻ barpo etilayotgani esa milliy 
tarix va zamonaviy shaharsozlik uygʻunligining yana bir 
ifodasidir.

Samarqanddagi Shirin shahri, Nurafshondagi yangi 
shaharcha, Qoʻqon va Margʻilondagi turar joy massivlari, 
Qamashida tashkil etilayotgan yangi maskanlar ham 
hududlarni mutanosib rivojlantirishga qaratilgan keng 
koʻlamli ishlar izchil davom etayotganini koʻrsatmoqda.

Eng muhimi, bu shaharlar faqat turar joylar bilan 
cheklanmaydi. Ular bilan birga zamonaviy maktablar, 
bogʻchalar, shifoxonalar, oliy taʼlim muassasalari, ilmiy 
markazlar, xizmat koʻrsatish maskanlari, bogʻlar va dam olish 
hududlari ham barpo etilmoqda. Ana shunday yondashuv 
hududlarning barqaror rivojlanishi, aholi uchun munosib 
turmush sharoitini taʼminlash va zamonaviy shaharsozlik 
qiyofasini shakllantirishga xizmat qilmoqda.

Mamlakatimizda kechayotgan yangilanishlar jarayonida 
quruvchi va soha mutaxassislarining mehnati alohida 
oʻrin tutadi. Ular oʻz kasbiga sadoqat bilan yondashib, 
yurtimiz qiyofasini oʻzgartirayotgan, xalqimiz uchun qulay 
sharoitlar yaratayotgan bunyodkorlik ishlariga munosib hissa 
qoʻshmoqda. Ana shu sharafli mehnat yoʻlidan borayotgan 
quruvchilarimiz oʻz kasbidan faxr tuyib, yurt ravnaqiga 
xizmat qilayotganini yuksak masʼuliyat deb biladi.

SOHA FIDOYILARI O‘Z KASBI VA 
MEHNATIDAN FAXR TUYADI

Boshlanishi 1-betda

O‘zbekiston Respublikasi 
qurilish sohasi xodimlari kuniga

Xushxabar

Joriy yil mamlakatimiz ilm-fani 
tarixiga nufuzli olimpiadalar 
boʻlib oʻtgan davr sifatida 
muhrlanadigan boʻldi. Bir 
oy avval 58-xalqaro kimyo 
olimpiadasiga mezbonlik 
qilgan boʻlsak, 9-16-avgust 
kunlari 38-xalqaro informatika 
olimpiadasiga eshik ochamiz. 
Ilk bor Oʻzbekistonda oʻtadigan 
mazkur olimpiadaga 2015-yildan 
qatnasha boshlaganimizni 
nazarda tutsak, qisqa fursatda 
mezbonlik huquqini olganimiz 
quvonarli.

dasturlash musobaqalaridan biri hisoblanadi. 
Unda ishtirokchilar murakkab algoritmik 
masalalarni yechish, tez va mantiqiy fikrlash 
boʻyicha bellashadilar. 2025-yilga qadar mazkur 
olimpiadalarda milliy terma jamoamiz jami 
bitta kumush va toʻrtta bronza medalni qoʻlga 
kiritgan.

Masʼullar yurtimizda oʻtajak musobaqa 
medallar salmogʻini yanada oshirishiga umid 
qilar ekan, olimpiada tarixida ishtirokchilar soni 
rekord darajaga yetganini ham maʼlum qilmoqda. 
Chunonchi, 100 ga yaqin davlatdan qariyb 400 
oʻquvchi bellashadigan yirik tadbir delegatsiyalar, 
xalqaro qoʻmita vakillari, mehmonlar va 

kuzatuvchilar bilan 900 dan ziyod ishtirokchini 
jamlashi kutilyapti.

— Bu biz uchun juda katta sharaf ham 
masʼuliyat. Zero, mezbonlik borasida qator 
rivojlangan mamlakatlar, xususan, Yevropa va 
Amerika davlatlari biz bilan bellashgan, — dedi 
raqamli texnologiyalar vaziri oʻrinbosari Rustam 
Karimjonov. —

Xoʻsh, bu Oʻzbekistonga nima beradi? 
Birinchi navbatda, xalqaro hamjamiyatdagi 
nufuzimiz ortadi. Tasavvur qiling, 97 ta davlat 
oʻz vakillarini “Oʻzbekistonda boʻlib oʻtadigan 
xalqaro informatika olimpiadasiga yuboryapmiz”, 
deb aytadi. Rivojlangan davlatlarda qayta-
qayta vatanimiz nomi yangraydi, uni millionlab 
odamlar eshitadi. Biroq biz uchun eng muhimi — 
xalqaro maydonlarga intilish yoshlarimiz orasida 
umummilliy harakatga aylanishi. Ertamiz egalari, 
ayniqsa, kelajak kasblari boʻlgan dasturlash 
sohasida koʻproq oʻqisin, ATni keng oʻrgansin. 
Ilm-fandagi salohiyatimiz ham jahoniy dovruq 
taratsa, qanday yaxshi!

Butun dunyoning nigohi bizda ekan, davlatimiz 
rahbari ishonch bildirayotganidek, avvalo, ilmiy 
salohiyatimizni koʻrsata olishimiz kerak. Zero, 
mezbonlik bizga katta ustunlik ham beradi. Bitta emas, 
ikkita terma jamoa bilan qatnashish huquqiga egamiz. 
Qolaversa, buyuk alloma Muhammad al-Xorazmiy 
yurtining xalqaro informatika olimpiadasiga 
mezbonlik qilishi ham tarixiy va ramziy ahamiyatga 
ega. Demak, yoshlarimizda allomaga munosib 
vorislik hissi ustuvor boʻlmogʻi kerak. Buning uchun 
ularga barcha sharoitlar yaratib berilgan.

Milliy terma jamoamizni tayyorlash ishlari 
oʻtgan yilning noyabridan boshlab bosqichma-
bosqich amalga oshirildi. Hududlardan saralangan 
100 oʻquvchi orasidan 2 ta milliy terma jamoaga 
4 nafardan, jami 8 aʼzo tanlab olindi. Mahalliy 
ustozlardan tashqari Qozogʻiston, Polsha va 
Ruminiyadan xalqaro ekspertlar jalb qilinib, 10 
ga yaqin oʻquv-mashgʻulot yigʻini tashkil etildi. 
Bu gal oʻquvchilarning texnik tayyorgarligi bilan 
birga psixologik tayyorgarligiga ham alohida 
eʼtibor qaratildi.

Terma jamoa sardori Sunnatilla Hojiyevning 
aytishicha, vakillarimiz yirik olimpiadalarda 
birinchi bor qatnashayotgani yoʻq. Ularning 
hammasi yaxshi natijalarga munosib. Qolaversa, 
oʻquvchilarimiz tajribali mahalliy va xorijlik 
murabbiylar rahbarligida murakkab algoritmik 
masalalarni yechish, kodni optimallashtirish 
hamda musobaqa muhitida vaqtni toʻgʻri 
taqsimlash koʻnikmalarini intensiv ravishda 
mustahkamladi. Oʻquv-mashgʻulot yigʻinlari 
ularning mantiqiy fikrlashini charxlab, oʻquvchi 
yoshlarni xalqaro darajadagi har qanday 
murakkab bellashuvga toʻliq tayyorlagani 
koʻnglimizni toʻldirdi.

Olimpiadani tashkil etishda xavfsizlik, 
transport, mehmonlarni kutib olish va joylashtirish, 
ovqatlantirish, texnik infratuzilma hamda madaniy 
dasturlarga alohida eʼtibor qaratilmoqda. 10-avgust 
kuni poytaxtimizda tantanali ochiladigan 
musobaqaning asosiy jarayonlari 11-13-avgust 
kunlari boʻlib oʻtadi. 12-14-avgust kunlari tarixiy-
madaniy meros va turistik obyektlarga sayohatlar 
tashkil qilinadi. Sakkiz kun davomida Toshkent 
shahri yosh dasturchilar, murabbiylar va xalqaro 
ekspertlarning muloqot maydoniga aylanadi.

15-avgust kuni esa musobaqaning asosiy 
gʻoliblari va natijalari eʼlon qilinadi. Umid 
qilamizki, 38-xalqaro informatika olimpiadasi 
Oʻzbekistonning texnologik va taʼlim salohiyatini 
xalqaro maydonda yana bir karra munosib 
namoyish etadi. Yoshlarni dasturlash, matematika 
va STEM yoʻnalishlariga qiziqtirish, iqtidorli 
oʻquvchilarni qoʻllab-quvvatlash hamda xalqaro 
hamkorlikni kengaytirishga xizmat qiladi.

Munojat MOʻMINOVA,
“Yangi Oʻzbekiston” muxbiri

Albatta, bu oʻz-oʻzidan boʻlgani yoʻq. Ke
yingi yillarda taʼlim tizimini rivojlantirishga 
qaratilgan shiddatli islohotlar samarasi oʻlaroq, 
biz xalqaro tadbirlar ishtirokchisigina emas, faol 
tashkilotchisiga aylanib boryapmiz. Akademik 
salohiyatimiz sezilarli oʻsayotganida esa 
davlatimiz rahbarining 2024-yil 30-sentabrdagi 
“Iqtidorli yoshlar bilan ishlash tizimini yanada 
takomillashtirish chora-tadbirlari toʻgʻrisida”gi 
qarori dasturulamal boʻlmoqda.

Xalqaro informatika olimpiadasi maktab 
oʻquvchilari oʻrtasidagi eng nufuzli sport 

Bugun ekologik xavfsizlik masalasiga 
tabiatni muhofaza qilishning tor doirasidagina 
emas, balki inson salomatligi, aholi farovonligi, 
iqtisodiy oʻsish, investitsiyaviy jozibadorlik va 
mamlakatning xalqaro raqobatbardoshligini 
taʼminlaydigan muhim strategik yoʻnalish 
sifatida qaralmoqda. Eng muhimi, yangi 
Oʻzbekistondagi barcha islohotlar markazida 
inson qadri turibdi. Chunki inson uchun 
munosib hayotni sogʻlom va musaffo atrof-
muhitsiz tasavvur etib boʻlmaydi. Shu 
bois, soʻnggi yillarda ekologik xavfsizlikni 
taʼminlash, tabiiy resurslardan oqilona 
foydalanish, iqlim oʻzgarishi oqibatlarini 
yumshatish hamda kelajak avlod uchun sogʻlom 
tabiatni asrab qolish davlat siyosatining ustuvor 
yoʻnalishlaridan biriga aylandi.

Yangilangan Konstitutsiyamizda har bir 
insonning qulay atrof-muhitda yashash huquqi 
mustahkamlab qoʻyilgani, davlat zimmasiga 
esa atrof-muhitni muhofaza qilish va tiklash, 
Orolboʻyi ekologik tizimini saqlash boʻyicha 
konstitutsiyaviy majburiyat yuklatilgani bu 
boradagi siyosatning huquqiy asosini yanada 
mustahkamladi. Bejiz 2025-yil mamlakatimizda 
Atrof-muhitni asrash va “yashil iqtisodiyot” 
yili deb eʼlon qilinmadi. Mazkur qaror 
taraqqiyotimizning ekologik yoʻnalishi izchil va 
uzoq muddatli strategiyaga aylanganining yana 
bir yorqin ifodasidir.

Bugungi islohotlarning barchasi yagona 
maqsadga — inson uchun yanada qulay hayot 
muhitini yaratish, tabiat va jamiyat oʻrtasidagi 
muvozanatni taʼminlash hamda kelajak 
avlodlarga ekologik barqaror mamlakatni meros 
qilib qoldirishga qaratilganini koʻramiz. Bu 
esa Oʻzbekiston taraqqiyotining eng muhim 
mezonlaridan biri sifatida ekologik barqarorlik 
gʻoyasi tobora mustahkam qaror topayotganini 
yaqqol tasdiqlaydi.

Yurtimizdagi har bir islohot, eng avvalo, 
mustahkam huquqiy asoslarga tayanadi. 
Ekologiya va atrof-muhitni muhofaza qilish 
sohasida ham aynan shu tamoyil hayotga izchil 
tatbiq etilmoqda.

Soʻnggi yillarda qabul qilingan qonunlar, 
Prezidentimizning farmon va qarorlari, sohada 
amalga oshirilgan institutsional oʻzgarishlar 
ekologik siyosatni mutlaqo yangi bosqichga 
olib chiqdi. Endi ekologik xavfsizlikka faqat 
davlat idoralari vazifasi emas, balki butun 
jamiyat taraqqiyotining ajralmas qismi sifatida 
qaralmoqda.

Buning yorqin tasdigʻi sifatida keyingi oʻn 
yilda ekologiya va atrof-muhitni muhofaza 
qilish sohasida 25 ga yaqin yaxlit qonun qabul 
qilinganini qayd etish oʻrinli. Ularning aksariyati 
yangi. Jumladan, “Qayta tiklanuvchi energiya 

manbalaridan foydalanish toʻgʻrisida”gi, “Atom 
energiyasidan tinchlik maqsadlarida foydalanish 
toʻgʻrisida”gi, “Ekologik audit toʻgʻrisida”gi, 
“Gidrometeorologiya faoliyati toʻgʻrisida”gi, 
“Organik mahsulotlar toʻgʻrisida”gi, “Tuproqni 
muhofaza qilish va uning unumdorligini oshirish 
toʻgʻrisida”gi, “Ichimlik suvi taʼminoti va 
oqova suvlarni chiqarib yuborish toʻgʻrisida”gi 
qonunlar sohaning huquqiy negizini zamon 
talablari asosida mustahkamladi.

Ayniqsa, 2025-yil ekologiya sohasi 
uchun tom maʼnoda huquqiy yangilanishlar 
yili boʻldi. Ekologik ekspertiza va strategik 
ekologik baholash tizimi takomillashtirilishi, 
Orxus konvensiyasiga qoʻshilish, issiqxona 
gazlari chiqarilishini cheklash boʻyicha 
huquqiy mexanizmlar joriy etilishi hamda 
mamlakatimiz tarixida ilk bor Suv kodeksining 
yangi tahrirda qabul qilinishi sohaning mutlaqo 
yangi rivojlanish bosqichiga oʻtganidan dalolat 
beradi.

Qonun ustuvorligini taʼminlash masalasi 
faqat huquqiy hujjatlar qabul qilish bilan 
cheklanmaydi. Eng muhimi, ularning amalda 
toʻliq va samarali ijrosini taʼminlashdir. Shu 
maqsadda ekologik huquqbuzarliklar uchun 
javobgarlik kuchaytirildi, nazorat mexanizmlari 
yanada takomillashtirildi.

Institutsional islohotlar oʻz mazmun-
mohiyati bilan alohida ahamiyatga ega. 
Ekologiya va iqlim oʻzgarishi milliy qoʻmitasi 
tashkil etilishi, Davlat ekologik nazorat 
inspeksiyasi — ekopolitsiya faoliyati yoʻlga 
qoʻyilishi, ekologik jamgʻarmalarning 
moliyaviy imkoniyatlari kengaytirilishi 
ekologik boshqaruv samaradorligini tubdan 
oshirishga xizmat qilmoqda.

Bugun davlatning ekologik siyosati faqat 
nazorat qilish bilan cheklanmaydi. Uning asosiy 
maqsadi tabiatni muhofaza qilish madaniyatini 
qaror toptirish, qonunlarga hurmat ruhini 
mustahkamlash va har bir fuqaroni atrof-muhit 
uchun masʼul etib tarbiyalashdan iborat.

Ekologik siyosatning yana bir muhim 
xususiyati raqamli texnologiyalar keng 
joriy etilayotganidir. Atmosfera havosi, suv 
resurslari, chiqindilar, biologik xilma-xillik 
holati boʻyicha monitoring tizimlarining 
elektron platformalarga oʻtkazilishi, 
geoaxborot texnologiyalari va sunʼiy yoʻldosh 
maʼlumotlaridan keng foydalanish boshqaruv 
sifatini mutlaqo yangi darajaga olib chiqmoqda. 
Eng muhimi, raqamlashtirish ochiqlik 
va shaffoflikni taʼminlamoqda. Ekologik 
maʼlumotlardan erkin foydalanish imkoniyati 
kengayib, jamoatchilik nazorati kuchaymoqda. 
Bu esa davlat va jamiyat oʻrtasidagi ishonchni 
yanada mustahkamlashga xizmat qilmoqda.

Oʻzbekiston tashqi siyosatida ekologik dip
lomatiya alohida strategik yoʻnalishga aylandi. 
Bugun yurtimiz nafaqat milliy ekologik 
muammolarni hal etayotgan davlat, balki 
mintaqaviy va global ekologik xavfsizlik kun 
tartibini shakllantirishda faol ishtirok etayotgan 
tashabbuskor mamlakat sifatida ham xalqaro 
hamjamiyat eʼtirofiga sazovor boʻlmoqda.

Keyingi yillarda ekologik hamkorlik 
sohasida erishilgan natijalar bu fikrning amaliy 
tasdigʻidir. Bugungi kunga qadar Oʻzbekiston 
atrof-muhitni muhofaza qilish sohasidagi 16 
ta xalqaro konvensiyaga qoʻshildi. Ularning 
eng soʻnggisi sifatida 2025-yil 11-martda 
Orxus konvensiyasi ratifikatsiya qilindi. Bu 
qadam mamlakatimizda ekologik axborotning 
ochiqligi, jamoatchilik ishtirokini kengaytirish 
va ekologik adolatni taʼminlash borasidagi 
islohotlarni yanada mustahkamladi.

Mazkur xalqaro majburiyatlar iqtisodiy 
taraqqiyot uchun ham yangi imkoniyatlar 
yaratmoqda. Xususan, Yevropa Ittifoqining 
“GSP+” imtiyozli savdo tizimi doirasidagi 11 
ta ekologik va ijtimoiy konvensiya talablari 
bajarilishi Oʻzbekistonga 6000 dan ortiq 
turdagi mahsulotni Yevropa bozorlariga 
bojsiz eksport qilish imkoniyatini bermoqda.

Davlatimiz rahbarining BMT minbaridan 
ilgari surayotgan tashabbuslari xalqaro 
hamjamiyat tomonidan keng qoʻllab-
quvvatlanayotgani ham Oʻzbekiston nufuzi 
yuksalayotganidan dalolat. Oʻzbekiston 
tashabbusi bilan BMT Bosh Assambleyasida 
koʻplab rezolyutsiyalarning bir 
ovozdan qabul qilinishi mamlakatimiz 
diplomatiyasining muhim yutugʻi boʻldi. 

Bu rezolyutsiyalarning aksariyati ekologiya 
va barqaror rivojlanishga bagʻish
langan. Ular orasida Orolboʻyini ekologik 
innovatsiyalar va texnologiyalar hududi deb 
eʼlon qilish toʻgʻrisidagi, “Markaziy Osiyo 
global ekologik tahdidlar qarshisida: barqaror 
rivojlanish va farovonlik yoʻlida mintaqaviy 
birdamlikni mustahkamlash”, “Barqaror 
oʻrmon xoʻjaligi asosida oʻrmonzorlashtirish va 
oʻrmon tiklash boʻyicha harakatlar dekadasi” 
rezolyutsiyalari alohida ahamiyatga ega.

Keyingi ikki yilda Samarqand shahri 
ekologik diplomatiyaning xalqaro muloqot 
maydoniga aylandi. 2025-yil aprel oyida 
Samarqand iqlim forumi, iyun oyida esa 
7500 dan ortiq ishtirokchini jamlagan 
birinchi “ECO EXPO Central Asia” xal
qaro ekologik texnologiyalar koʻrgazmasi 
muvaffaqiyatli oʻtkazildi. YUNESKOning 
2025-yil oktabr-noyabr oylarida oʻtkazilgan 
43-Bosh konferensiyasi mamlakatimizga 
yuksak baho berib, Oʻzbekiston xalqi va 
hukumatiga minnatdorlik bildiruvchi maxsus 
rezolyutsiyani qabul qildi. Noyabr-dekabr 
oylarida esa CITES konvensiyasi tomonlari 
konferensiyasining 20-sessiyasi ham yuqori 
saviyada tashkil etildi.

Samarqandning xalqaro ekologik markaz 
sifatidagi nufuzi 2026-yil 30-may — 6-iyun 
kunlari yanada mustahkamlandi. Ana shu 
kunlarda bu yerda Global ekologik fondning 
(GEF) 8-assambleyasi, GEF kengashi yigʻilishi 
va “ECO EXPO Central Asia”ning ikkinchi 
sessiyasi bir vaqtning oʻzida oʻtkazildi.

186 davlat vakillari ishtirok etgan mazkur 
nufuzli tadbir yakunida umumiy qiymati 520 
million dollardan ortiq “yashil” loyihalar 
boʻyicha kelishuvlarga erishildi. Jumladan, 
Oʻzbekiston suv va yer resurslarini boshqarish 
dasturi uchun qariyb 80 million dollar 
miqdorida grant mablagʻlari jalb qilindi. Eng 
muhimi, mamlakatimiz Global ekologik fondga 
donor davlat sifatida qoʻshilishga tayyorligini 
bildirdi. Bu Oʻzbekistonning xalqaro ekologik 
moliyalashtirish tizimida faqat yordam 
oluvchi emas, balki ekologik taraqqiyotga 
hissa qoʻshuvchi davlat sifatidagi maqomini 
namoyon etdi.

Orolboʻyini rivojlantirish borasidagi 
yondashuv mutlaqo yangi mazmun kasb etdi. 
Agar avvalgi yillarda asosiy eʼtibor ekologik 
fojia oqibatlarini yumshatishga qaratilgan 
boʻlsa, bugungi kunda mazkur hudud barqaror 
taraqqiyot, “yashil iqtisodiyot”, ekoturizm 
va innovatsion rivojlanishning yangi modeli 
sifatida shakllanmoqda.

Amaliy natijalar ham salmoqli. 2018-
yil dekabrdan buyon Orol dengizining 
qurigan tubi va Orolboʻyi hududlarida 2,1 
million gektardan ortiq maydonda “yashil 
qoplamalar” barpo etildi. Birgina 2025-yilda 
Qoraqalpogʻistonda 115 ming gektar, Buxoro 
viloyatida 58,1 ming gektar, Navoiyda 61,6 
ming gektar va Xorazmda 15 ming gektar 
oʻrmonzor yaratildi.

Bu raqamlar ekologik siyosatimiz faqat 
milliy manfaatlarga emas, balki butun mintaqa 
barqarorligi va global ekologik xavfsizlikni 
taʼminlashga qaratilganini yaqqol namoyon 
etadi. 

Mamlakatimizda bugun ekologik siyosatni 
iqtisodiy taraqqiyotdan ayri holda tasavvur 
qilib boʻlmaydi. Atrof-muhitni muhofaza qilish, 
tabiiy resurslardan oqilona foydalanish va 
aholi uchun sogʻlom hayot muhitini yaratish 
vazifalari iqtisodiy rivojlanish strategiyasi bilan 
uygʻunlashtirilmoqda. Shu bois, soʻnggi yillarda 
“yashil iqtisodiyot”ga oʻtish davlat siyosatining 
ustuvor yoʻnalishlaridan biri sifatida belgilandi.

Bu borada qabul qilingan strategik hujjatlar 
mamlakatimizda energiya samaradorligini 
oshirish, qayta tiklanuvchi energiya manbalarini 
keng joriy etish, resurs tejovchi texnologiyalarni 
ommalashtirish va uglerod chiqindilarini 
qisqartirish boʻyicha mutlaqo yangi bosqichni 
boshlab berdi.

Energetika sohasidagi ishlar qisqa vaqtda 
aniq amaliy natijalarini koʻrsatmoqda. 
Bugungi kunda quyosh va shamol energetikasi 
energetika tizimimizning muhim tarkibiy 
qismiga aylanmoqda.

2026-yil may oyi holatiga koʻra, yurtimizda 
umumiy quvvati 3930 megavatt boʻlgan 15 ta 
quyosh va 1652 megavatt boʻlgan 5 ta shamol 
elektr stansiyasi ishga tushirilib, jami qayta 
tiklanuvchi quvvat 5,6 gigavattdan oshdi. 
2025-yilning oʻzidagina elektr energiyasi ishlab 
chiqarish hajmi 86,7 milliard kilovatt-soatga 
yetib, 6 foiz koʻpaydi, shundan qayta tiklanuvchi 
manbalar hissasi 16,8 milliard kilovatt-soatni 
(29 foiz oʻsish) tashkil etdi. Quyosh va shamol 
stansiyalari ishlab chiqargan energiya bir 
yilda 2,1 baravar oshib, 10,5 milliard kilovatt-
soatga yetdi. Bu esa 3,2 milliard kub metr 
tabiiy gazni tejash va atmosferaga 4,7 million 
tonna zararli chiqindi chiqishining oldini olish 
imkonini berdi. 2030-yilga qadar “yashil” 
energiya ulushini 54 foizga, energiya saqlash 
tizimlari quvvatini esa 4,5 gigavattga yetkazish 
rejalashtirilgan.

Dekarbonizatsiya yoʻnalishida Oʻzbekiston 
Parij bitimi doirasidagi milliy hissasini 
yangilab, avvalgi 35 foizli majburiyat oʻrniga 
2035-yilga qadar yalpi ichki mahsulot birligida 
issiqxona gazlari emissiyasini 2010-yildagi 
koʻrsatkichga nisbatan 50 foiz qisqartirish kabi 
yanada kuchliroq maqsadni belgiladi. 

“Yashil iqtisodiyot”ga oʻtishda sanoat va 
chiqindilarni boshqarish sohasi muhim oʻrin 
egallamoqda. Bugungi kunda yurtimizda 
har yili hosil boʻladigan maishiy chiqindilar 
hajmini qisqartirish, ularni qayta ishlash 
darajasini oshirish hamda ikkilamchi resurs
lardan samarali foydalanish boʻyicha keng 
koʻlamli ishlar qilinmoqda.

Chiqindilarni boshqarish sohasida aylanma 
iqtisodiyot tamoyillari izchil qaror topmoqda. 
Prezidentimizning 2025-yil 24-martdagi 
farmoni bilan 2030-yilga qadar mavjud 
poligonlarni 50 foiz qisqartirish, shuningdek, 
“ifloslantiruvchi toʻlaydi” tamoyili asosida 
ishlab chiqaruvchi va import qiluvchilarning 
kengaytirilgan masʼuliyati tizimini joriy etish 
belgilandi. Bu vazifalarni amalga oshirish 
maqsadida xususiy sheriklar 2025-yilning 
oʻzida 386,5 milliard soʻmlik investitsiya 
majburiyatlarini bajardi.

Ekologik islohotlar muvaffaqiyatida “yashil” 
moliyalashtirish mexanizmlari tobora muhim 
ahamiyat kasb etmoqda. Keyingi yillarda 

xalqaro moliya institutlari bilan hamkorlik 
izchil kengayib, ekologik va iqlim loyihalarini 
moliyalashtirish hajmi sezilarli darajada oshdi.

Eng muhimi, “yashil iqtisodiyot”ga oʻtish 
siyosati inson manfaatlariga xizmat qilmoqda. 
Toza havo, barqaror energiya taʼminoti, 
ekologik xavfsiz ishlab chiqarish, chiqindilar 
hajmi qisqarishi va resurslardan oqilona 
foydalanish — bularning barchasi aholi 
turmush sifati va kelajak avlodlar farovonligini 
taʼminlashga qaratilgan.

Suv resurslarini boshqarish ham oʻzgardi, 
endi bu masala faqat qishloq xoʻjaligi yoki 
melioratsiya sohasining vazifasi emas. 
Iqlim oʻzgarishi sharoitida suv xavfsizligini 
taʼminlash mamlakatning oziq-ovqat 
xavfsizligi, ekologik barqarorligi va iqtisodiy 
taraqqiyotini belgilaydigan strategik ustuvor 
yoʻnalishga aylanmoqda.

Bu borada 2025-yil 30-iyulda qabul qilingan 
Suv kodeksi mamlakat suv siyosati tarixida 
mutlaqo yangi bosqichni boshlab berdi. 
Xususan, unda ilk bor ekologik maqsadlarda 
majburiy suv chiqarish tushunchasi huquqiy 
jihatdan mustahkamlandi. Endi suv resurs
larining muayyan qismi tabiiy ekotizimlar, 
koʻllar, daryolar va toʻqay oʻrmonlarini saqlab 
qolish maqsadida ajratilishi qonun darajasida 
kafolatlandi. Bu esa mamlakatimizda inson 
manfaatlari bilan birga tabiat manfaatlari ham 
huquqiy muhofaza qilinayotganining amaliy 
ifodasidir.

Suv tanqisligining oldini olish va har tomchi 
suvdan samarali foydalanish boʻyicha ishlar 
salmoqli natijalar bermoqda. 2025-yilda 886,6 
ming gektar ekin maydonida suv tejovchi 
texnologiyalar joriy etildi. 613,5 ming gektar 
yer lazer uskunalari yordamida tekislandi, bu 
esa suv sarfini sezilarli qisqartirish imkonini 
bermoqda.

Aholini sifatli ichimlik suv bilan 
taʼminlash ijtimoiy siyosatning ustuvor 
yoʻnalishlaridan biri. Zero, inson salomatligi, 
hayot sifati va hududlarning barqaror 
rivojlanishi, eng avvalo, toza ichimlik 
suv bilan bevosita bogʻliq. Shu bois, 
soʻnggi yillarda mazkur sohaga jalb etilgan 
investitsiyalar hajmi 10 barobar oshib, 2,7 
milliard dollarga yetdi. Natijada 7,7 million 
aholi ilk bor markazlashgan ichimlik suv 
bilan taʼminlandi, 11 million aholining suv 
taʼminoti yaxshilandi, 39 ming kilometr 
ichimlik suv va 3,2 ming kilometr oqova 
suv tarmoqlari qurildi hamda rekons
truksiya qilindi. 3,4 mingta ichimlik suv 
va 295 ta oqova suv inshooti hamda nasos 
stansiyasi barpo etildi yoki yangilandi. 
Buning samarasida markazlashgan ichimlik 
suv bilan taʼminlanganlik darajasi 2025-yil 
yakuniga kelib, 82,8 foizga yetkazildi, oqova 
suv xizmatlari qamrovi esa 22,3 foizni tashkil 
etdi.

“Oʻzbekiston — 2030” strategiyasida 
2030-yilga qadar markazlashgan ichimlik suv 
taʼminotini 85 foizga yetkazish koʻzda tutilgan. 
Bu maqsadlar mamlakatimizda inson salomatligi 
va ekologik xavfsizlikni taʼminlashga qaratilgan 
uzoq muddatli siyosatning mantiqiy davomidir.

Ekologik islohotlarning muhim mezoni 
ularning inson hayotidagi amaliy samarasidir. 

Bugun ilgari surilayotgan har bir tashabbus, har 
bir loyiha va har bir dastur aynan shu maqsadga 
xizmat qilmoqda.

2025-yilda mamlakatimiz boʻyicha 265 
milliondan ortiq daraxt va buta koʻchati ekildi. 
Shundan 213 milliondan ziyodi “yashilmakon.
eco” elektron platformasida raqamli roʻyxatga 
olinib, har bir daraxt uchun uning turi, yoshi 
va joylashuv koordinatalarini oʻz ichiga olgan 
elektron “pasport” shakllantirildi. Bu ekologik 
sohada raqamli boshqaruvning mutlaqo yangi 
bosqichga koʻtarilganini anglatadi.

155 ta shaharda “yashil bogʻ” va “yashil 
jamoat parklari” tashkil etildi. Shuningdek, 
shahar va tumanlarda 475 kilometr soyali sayr 
koʻchalari hamda 378 kilometr sogʻlomlashtirish 
yoʻlaklari barpo qilinib, ular boʻylab 545 ming 
tup daraxt ekildi. 2026-yil aprel oyida Toshkent 
viloyatida ilk Milliy dendrologiya bogʻiga asos 
solingani esa koʻkalamzorlashtirish siyosati 
yangi bosqichga chiqqanini koʻrsatadi.

Muhofaza etiladigan tabiiy hududlarni 
kengaytirish borasida tarixiy natijalarga 
erishildi. Agar islohotlar boshlangan davrda 
bu koʻrsatkich mamlakat hududining 8 foizini 
tashkil etgan boʻlsa, bugungi kunga kelib, 6,4 
million gektarga, yaʼni 14,3 foizga yetkazildi. 
Oʻrmon fondi yerlari va boshqa muhofaza 
shakllari bilan birga hisoblaganda esa ushbu 
koʻrsatkich 22,8 foizni tashkil etmoqda.

Atmosfera havosini muhofaza qilish 
sohasida zamonaviy raqamli monitoring tizimi 
shakllantirildi. Bugungi kunda 400 ga yaqin 
avtomatlashtirilgan monitoring stansiyasi orqali 
havo sifati uzluksiz kuzatilmoqda va barcha 
maʼlumotlar “Air Monitoring Uzbekistan” 
yagona axborot tizimiga integratsiya qilingan.

2025-yilda 172 ta sanoat korxonasida chang-
gaz tozalash uskunalari modernizatsiya qilindi, 
75 ta korxonada esa lokal oqova suvni tozalash 
inshootlari qurildi.

Ekologik toza transportni rivojlantirish 
davlat siyosatining muhim yoʻnalishiga 
aylandi. Elektromobillar xaridi uchun 16 
foizgacha imtiyozli kreditlar joriy etildi. 2026-
yil 22-iyulda esa Toshkent viloyatida mamlakat 
tarixidagi ilk “yashil” avtomobil yoʻli — 
Toshkent — Samarqand muqobil avtomobil 
yoʻli qurilishiga tamal toshi qoʻyildi.

Bugun qabul qilinayotgan har bir qonun, 
ilgari surilayotgan har bir tashabbus va amalga 
oshirilayotgan har bir milliy loyiha yagona 
va ezgu maqsadga — aholining qulay atrof-
muhitda yashash huquqini taʼminlash, tabiatni 
asrab-avaylash va kelajak avlodlar uchun 
barqaror taraqqiyot poydevorini yaratishga 
xizmat qilmoqda.

Umuman, “yashil iqtisodiyot” va ekologik 
xavfsizlik davlat taraqqiyotining ustuvor 
yoʻnalishiga aylandi. Bu yutuqlar yurtimizning 
BMT Barqaror rivojlanish maqsadlariga 
sodiqligini, tanlangan taraqqiyot yoʻlining 
toʻgʻriligini yana bir bor namoyon etadi.

“Yagona Vatan, yagona xalq boʻlib, yangi 
hayot va kelajak yaratamiz!” ezgu gʻoyasi 
bugun ekologiya sohasida ham amaliy 
ifodasini topmoqda. Ekologik barqarorlikni 
taʼminlash yoʻlidagi izchil islohotlar yangi 
Oʻzbekistonning bugungi taraqqiyoti va kelajak 
farovonligining mustahkam kafolatidir.

Yagona Vatan, yagona xalq bo‘lib, 
yangi hayot va kelajak yaratamiz!

iqtisodiy rivojlanish 
va sog‘lom hayot asosi

Mustaqillik 
xalqimizning erkin va 
farovon hayot qurish 

yoʻlidagi qatʼiy irodasi, milliy 
yuksalish sari boshlangan 
buyuk taraqqiyot yoʻlidir. 
Bugungi kunda barcha 
hududlarda Oʻzbekiston 
davlat mustaqilligining 35 
yilligi keng nishonlanmoqda. 
“Yagona Vatan, yagona xalq 
boʻlib, yangi hayot va kelajak 
yaratamiz!” ezgu gʻoyasi 
ostida oʻtayotgan ushbu 
qutlugʻ bayram nafaqat bosib 
oʻtilgan yoʻlni sarhisob qilish, 
balki yangi Oʻzbekistonning 
ertangi taraqqiyoti uchun 
yanada yuksak marralarni 
belgilab olish imkoniyatini 
ham beradi.

Xayrullo GʻAFFOROV,
Oliy Majlis Qonunchilik 

palatasining Ekologiya va 
atrof-muhitni muhofaza qilish 

masalalari qoʻmitasi raisi

YANGI O‘ZBEKISTON

Anvarjon GʻAFFOROV, 
“Oʻzbekiston qayta sugʻurta 
kompaniyasi” aksiyadorlik 

jamiyati — milliy qayta sugʻurta 
tashkiloti bosh direktori

UshbU maQolani
QoraQalpoQ tilida 
Ham oʻQish UchUn

QR-kodni skaner 
Qiling!

Bir mahsulotning xorij 
bozorida paydo boʻlishi 
ortida koʻzga koʻrinmaydigan, 
ammo katta ahamiyatga 
ega jarayonlar mujassam. 
Bu jarayon zavod sexidagi 
ishchining mehnatidan boshlanadi, 
muhandisning izlanishi, 
tadbirkorning tashabbusi, 
fermerning mashaqqati va 
logistika tizimining samarali 
ishlashi orqali yagona 
iqtisodiy natijaga 

aylanadi.

4 JAMIYAT
2026-yil 8-avgust, 160-son

Jahon amaliyotida qayta sugʻurta bozori sugʻurta sohasining ajralmas qismi sifatida shakllangan 
boʻlib, iqtisodiy xavflarni samarali boshqarish, investitsiya muhitini yaxshilash va moliyaviy 

barqarorlikni taʼminlashda muhim oʻrin tutadi.

Dolzarb mavzu Tahlil

Tashqi savdo koʻrsatkichlari oddiy statis
tikadan koʻra kengroq mazmunga ega. Ularda 
iqtisodiyotdagi harakat, ishlab chiqarishdagi 
oʻzgarishlar va inson mehnati orqali 
yaratilayotgan qiymat aks etadi. Har bir yangi 
shartnoma, har bir yangi bozor va xorijga 
chiqarilgan mahsulot ortida tajriba, izlanish va 
katta mehnat bor.

Bugun Oʻzbekistonning tashqi 
bozorlardagi imkoniyatlari haqida soʻz 
yuritganda asosiy eʼtibor savdo hajmlarigagina 
emas, iqtisodiyotda shakllanayotgan 
yangi imkoniyatlarga ham qaratiladi. 
Korxonalarning ishlab chiqarish quvvati ortib, 
mahalliy mahsulotlarni xalqaro talablarga 
moslashtirish jarayoni kuchaymoqda. Turli 
sohalarda yaratilayotgan yangi qiymat 
mamlakatning jahon bozorlaridagi mavqeini 
mustahkamlayapti.

Investitsiyalar, sanoat va savdo vazirligi 
maʼlumotlariga koʻra, 2026-yil yanvar-iyun 
oylarida Oʻzbekistonning tashqi bozorlarga 
chiqargan mahsulotlari hajmi oltin eksportisiz 
14,4 milliard AQSH dollarini tashkil qildi. 
Oʻtgan yilning shu davridagiga nisbatan oʻsish 
32,2 foizga yetdi va qoʻshimcha 3,5 milliard 
dollarlik natija qayd etildi.

Bu koʻrsatkichlar iqtisodiyotda yuz 
berayotgan oʻzgarishlarning aniq ifodasidir. 
Savdo hajmlari oʻsishi ortida ishlab chiqarish 
quvvatlari kengayishi, korxonalarning 
yangi bozorlarga chiqishi, mahsulot sifati 
va raqobatbardoshligi oshishi kabi muhim 
jarayonlar turibdi.

Yangi buyurtmalar korxonalar 
faolligini oshiradi, qoʻshimcha ish oʻrinlari 
yaratadi, xizmatlar sohasidagi ehtiyojlarni 
shakllantiradi. Bir yoʻnalishdagi oʻsish boshqa 
tarmoqlarga ham taʼsir koʻrsatib, iqtisodiy 
harakatni kuchaytiradi.

Eksport natijalarining asosiy tayanch 
nuqtalaridan biri turli tarmoqlarda shakl
lanayotgan yangi imkoniyatlardir. Bugun 
tashqi bozorlardagi oʻsish bir yoʻnalish 
hisobiga emas, iqtisodiyotning bir necha 
sohasidagi faollik orqali taʼminlanmoqda.

Jumladan, toʻqimachilik va yengil sanoat 
mahsulotlari eksporti 1,66 milliard dollarga 
yetdi. Sohadagi 124 foizli oʻsish mamlakatda 
xomashyoni qayta ishlash, tayyor mahsulot 
ishlab chiqarish va qoʻshimcha qiymat yaratish 
jarayonlari kuchayib borayotganini anglatadi. 
Bugun oʻzbek toʻqimachiligi xalqaro 
bozorlarda paxta xomashyosi bilan birga tayyor 
kiyim-kechak, mato va zamonaviy mahsulotlar 
orqali ham ishtirokini kengaytirmoqda.

Metallurgiya va togʻ-kon sanoati 
mahsulotlari eksporti 1,3 milliard dollarni 
tashkil qilib, 167 foiz oʻsdi. Raqamlar sanoat 

tarmoqlarida ishlab chiqarish hajmi 
ortib, qayta ishlash imkoniyatlari 
kengayayotganini koʻrsatadi. 
Tabiiy resurslardan samarali 
foydalanish, ularni chuqur 
qayta ishlash va yuqori qiymatli 
mahsulotga aylantirish iqtisodiy 
samaradorlikni oshirayotgan 

muhim omillardan biri.
Qishloq xoʻjaligi yoʻnalishida 

ham tashqi bozorlarga chiqish 
imkoniyatlari kengaymoqda. Meva-

sabzavot mahsulotlari eksporti 875 million 
dollarga yetgani agrar sohada yetishtirish 
bilan birga saralash, saqlash, qayta ishlash 
va xalqaro talablarga mos tayyorlash tizimi 
rivojlanayotganini koʻrsatadi. Oziq-ovqat 
mahsulotlari eksportining 593 million dollarga 
yetishi qishloq xoʻjaligi mahsulotlarini tayyor 
tovar sifatida sotish koʻpayib borayotganidan 
dalolat beradi.

Qurilish materiallari eksporti 714 million 
dollarni tashkil etib, 157 foiz oʻsish qayd etildi. 
Natija mahalliy ishlab chiqaruvchilarning 
mahsulot sifati va raqobat ortib borayotganini 
koʻrsatadi. Bugun qurilish materiallari 
ichki ehtiyojlarni taʼminlash bilan birga 
xorijiy bozorlarda ham talab yuqori boʻlgan 
yoʻnalishlardan biriga aylanmoqda.

Zargarlik buyumlari eksportidagi 285 foizli 
oʻsish alohida eʼtiborga loyiq. Koʻrsatkich 
milliy hunarmandlik anʼanalari, zamonaviy 
ishlab chiqarish va yuqori qiymatli mahsulot 
yaratish imkoniyatlari uygʻunlashayotganini 

anglatadi. Zargarlik sohasidagi rivojlanish 
iqtisodiyotda mahorat va ijodiy yondashuvga 
asoslangan yoʻnalishlar ham tobora muhim 
oʻrin egallayotganini koʻrsatmoqda.

Xizmatlar sohasidagi oʻsish tashqi iqtisodiy 
faollikning muhim qismiga aylanmoqda. 
Xizmatlar eksporti 5,7 milliard dollarga yetdi 
va 143 foiz oʻsish qayd etildi. Transport, 
turizm, axborot texnologiyalari, moliya
viy xizmatlar kabilarning ahamiyati ortib 
bormoqda. Zamonaviy iqtisodiyotda qiymat 
yaratish jarayonida bilim, texnologiya va 
xizmatlar tobora katta oʻrin tutmoqda.

Shuningdek, tashqi bozorlar geografiyasi 
kengayishi Oʻzbekistonning xalqaro iqtisodiy 
aloqalari rivojida muhim omillardan biriga 
aylanmoqda. Chunki barqaror savdo 
munosabatlari ishlab chiqarilgan mahsulotni 
turli hududlardagi isteʼmolchilarga yetkazib 
berish, yangi hamkorlik yoʻnalishlarini 

shakllantirish va bozorlar oʻrtasida 
muvozanatli aloqalar oʻrnatishni talab 

qiladi.
Bugun mamlakatning asosiy 

savdo hamkorlari orasida yaqin 
qoʻshni davlatlar qatorida 

yirik iqtisodiyotlar va 
Yevropa bozori vakillari 
ham muhim oʻrin 
tutmoqda. Tashqi savdo 
aloqalari kengayishi 
mahsulotlar uchun 
yangi yoʻnalishlar 
ochib, xalqaro 
maydondagi ishtirok 
doirasini kengaytiryapti.

Rossiya Oʻzbekis
tonning asosiy savdo 

sheriklaridan biri 
boʻlib qolmoqda. Ushbu 

yoʻnalishdagi savdo hajmi 
2,4 milliard dollarni tashkil etib, 

116 foiz oʻsish qayd etildi. Natija 
ikki davlat oʻrtasidagi iqtisodiy 

hamkorlik barqaror rivojlanayotganini 
koʻrsatadi.

Xitoy bilan munosabatlarda ham sezilarli 
oʻsish kuzatildi. Mazkur mamlakatga mahsulot 
yetkazib berish hajmi 2,18 milliard dollarga 
yetib, 151 foiz oshdi. Bu Oʻzbekiston ishlab 
chiqaruvchilarining yirik va raqobat kuchli 
boʻlgan bozorlardagi ishtirokini kengaytirish 
imkoniyatlari ortib borayotganini anglatadi.

Qoʻshni davlatlar bilan savdo aloqalari 
faollashuvi tashqi iqtisodiy barqarorlik uchun 
muhim ahamiyatga ega. Afgʻonistonga eksport 
961 million dollar, Qozogʻistonga 715 million 
dollar, Qirgʻizistonga 453 million dollarni tashkil 
etdi. Ayniqsa, Qirgʻiziston yoʻnalishidagi 170 
foiz, Afgʻoniston bilan savdodagi 160 foiz oʻsish 
mintaqaviy hamkorlik kuchayib borayotganidan 
dalolat beradi.

Yevropa bozori bilan aloqalar kengayishi 
Fransiya bilan savdo koʻrsatkichlarida ham 
namoyon boʻlmoqda. Fransiyaga mahsulot 
yetkazib berish hajmi 707 million dollarga yetdi 
va 156 foiz oʻsish kuzatildi. Turkiya bilan savdo 
hajmi esa 516 million dollarni tashkil qildi.

Umuman olganda, asosiy savdo hamkorlari 
tarkibi Oʻzbekistonning tashqi bozorlarda keng 
qamrovli yondashuv shakllantirayotganidan 
darak. Turli mintaqalar bilan aloqalar rivoji 
ishlab chiqaruvchilar uchun yangi imkoniyatlar 
ochib, milliy mahsulotlarning xalqaro raqobat 
muhitidagi ishtirokini kuchaytirmoqda.

2026-yilning birinchi yarmi yakunlariga 
koʻra, Oʻzbekiston mahsulotlari yetkazib 
berilayotgan davlat va hududlar soni 7 taga 
koʻpayib, 211 taga yetdi. Mazkur natija mahalliy 
ishlab chiqaruvchilar uchun yangi bozorlar 

shakllanayotgani va milliy mahsulotlarga 
qiziqish kengayayotganidan dalolat.

Yangi bozorlarga chiqish korxonalar uchun 
yangi talablar, tajriba va raqobat muhitini 
yaratadi. Bu jarayon ishlab chiqaruvchilarni 
mahsulot sifatini oshirish, turlarini kengaytirish 
va xalqaro standartlarga moslashishga undaydi.

Savdo yoʻnalishlari koʻpayishi tashqi 
iqtisodiy barqarorlikni taʼminlashda muhim 
ahamiyatga ega. Turli bozorlar bilan hamkorlik 
qilish bir tomonlama bogʻliqlikni kamaytiradi, 
korxonalar imkoniyatlarini kengaytiradi va 
mamlakatning jahon iqtisodiy tizimidagi 
ishtirokini mustahkamlaydi.

211 ta davlat va hududga chiqish 
imkoniyati ortida yangi bozorlarga 
intilayotgan tadbirkorlar, xalqaro talablarga 
moslashayotgan korxonalar va iqtisodiyotning 
ochiqlik darajasi mujassam.

Har bir natija ortida muayyan mehnat va 
izlanish bor. Korxonadagi ishlab chiqarish 
jarayonidan tortib, mahsulotni jahon bozoriga 
yetkazib berishgacha boʻlgan yoʻlda koʻplab 
soha va insonlar ishtirok etadi. Shu sababli 
tashqi savdodagi oʻsish iqtisodiy koʻrsatkichlar 
bilan birga tadbirkorlik faolligi va yangi 
imkoniyatlar kengayishini ham ifoda etadi.

Oʻzbekiston tashqi savdosi tarkibida sanoat, 
qishloq xoʻjaligi, xizmatlar va qayta ishlash 
sohalari ulushi ortib borayotgani iqtisodiyotda 
yangi muvozanat shakllanayotganini 
koʻrsatmoqda. Yangi bozorlarni oʻzlashtirish, 
hamkorlar doirasini kengaytirish va yuqori 
qiymatli mahsulotlar ishlab chiqarish 
mamlakatning iqtisodiy salohiyatini yanada 
mustahkamlashga xizmat qilmoqda.

Bugungi natijalar koʻrsatadiki, tashqi 
bozorlardagi faollik iqtisodiyotning turli 
tarmoqlarini yagona maqsad atrofida 
birlashtirib, mamlakatning xalqaro 
maydondagi oʻrnini mustahkamlash uchun 
yangi imkoniyatlar yaratmoqda.

Sardor TOLLIBOYEV,
“Yangi Oʻzbekiston” muxbiri

Joriy yil iyunda boʻlib oʻtgan V Toshkent 
xalqaro investitsiya forumida muhokama 
qilingan masalalar tahlili shuni koʻrsatadiki, 
investorlar qaror qabul qilishda loyihaning 
iqtisodiy samaradorligi bilan bir qatorda 
mamlakatda tavakkalchiliklarni boshqarish 
tizimining qay darajada rivojlanganiga ham 
alohida eʼtibor qaratadi. Forum doirasida 
oʻtkazilgan “Investitsiyalarning huquqiy 
arxitekturasi” mavzusidagi sessiyalarda 
taʼkidlanganidek, investitsiyalarni jalb qilishda 
huquqiy kafolatlar, mustaqil nizolarni hal etish 
mexanizmlari, sugʻurta va qayta sugʻurta ins
titutlari hamda investorlar ishonchi hal qiluvchi 
ahamiyatga ega.

Yirik sanoat, energetika, transport, qurilish 
va infratuzilma loyihalari yuqori darajadagi 
moliyaviy xavflar bilan bogʻliq boʻlib, ularning 
aksariyati samarali qayta sugʻurta himoyasini 
talab etadi. Shu sababli xalqaro amaliyotda 
qayta sugʻurta bozori rivojlanganiga mamlakat 
investitsiya muhitini baholashdagi muhim 
mezonlaridan biri sifatida qaraladi.

Jahon banki, Xalqaro valyuta jamgʻarmasi 
hamda Swiss Re Institute tahlillariga koʻra, 
milliy qayta sugʻurta tizimi iqtisodiyotning 
tashqi shoklarga bardoshliligini oshiradi, 
investorlar uchun qoʻshimcha moliyaviy 
kafolatlar yaratadi hamda mamlakatning 
xalqaro reytinglariga ijobiy taʼsir koʻrsatadi. 
Bu esa, oʻz navbatida, toʻgʻridan toʻgʻri xorijiy 
investitsiyalar hajmining ortishiga xizmat qiladi.

Bozor iqtisodiyoti sharoitida sugʻurta tizimi 
mamlakat iqtisodiyotining muhim tarkibiy 
qismidir. Sugʻurta tashkilotlari turli xavflarni 
qabul qilib, jismoniy va yuridik shaxslarning 
mol-mulki hamda manfaatlarini muhofaza etadi. 
Biroq ayrim hollarda qabul qilingan risklar 
hajmining kattaligi sugʻurta kompaniyalarining 
moliyaviy barqarorligiga salbiy taʼsir 
koʻrsatishi mumkin. Bunday vaziyatlarda 
qayta sugʻurta mexanizmi muhim ahamiyat 
kasb etadi. Qayta sugʻurta tashkilotlariga qabul 
qilingan xavflarning muayyan qismini boshqa 
sugʻurta yoki qayta sugʻurta kompaniyalariga 
oʻtkazish imkonini berib, ularning moliyaviy 
barqarorligini taʼminlaydi hamda yirik zararlarni 
qoplash imkoniyatini kengaytiradi.

Jahon amaliyotida qayta sugʻurta bozori 
sugʻurta sohasining ajralmas qismi sifatida 
shakllangan boʻlib, iqtisodiy xavflarni samarali 
boshqarish, investitsiya muhitini yaxshilash va 
moliyaviy barqarorlikni taʼminlashda muhim 
oʻrin tutadi. Ayniqsa, globallashuv jarayoni, 
iqlim oʻzgarishi, tabiiy ofatlar va iqtisodiy 
inqirozlar sharoitida qayta sugʻurta tizimining 
ahamiyati yanada ortib bormoqda.

Shularni hisobga olgan holda mamlakatimizda 
ham bu sohani rivojlantirishga ustuvor eʼtibor 
berilmoqda. Jumladan, Prezidentimizning 2025-
yil 23-maydagi “Mamlakatimizda qayta sugʻurta 
tizimini yanada takomillashtirish chora-tadbirlari 
toʻgʻrisida”gi qarori asosida milliy qayta sugʻurta 
tashkiloti — “Oʻzbekiston qayta sugʻurta 
kompaniyasi” aksiyadorlik jamiyati tashkil 
etildi. Bu mamlakat moliyaviy infratuzilmasini 
mustahkamlashga qaratilgan muhim institutsional 
islohot sifatida baholanmoqda. Ushbu islohot 
mahalliy sugʻurta bozoridagi risklarning muayyan 
qismini mamlakat ichida saqlab qolish, qayta 
sugʻurta mukofotlarining xorijga chiqib ketishini 
qisqartirish hamda milliy iqtisodiyotning 
investitsiyaviy salohiyatini oshirish imkonini 
beradi.

Yangi Oʻzbekistonda qayta sugʻurta fao
liyatini rivojlantirishning huquqiy va iqtisodiy 
asoslarini tahlil qilish, sohadagi dolzarb 
muammolarni aniqlash hamda bartaraf etish 
yuzasidan taklif va tavsiyalar ishlab chiqish, 
shuningdek, milliy qayta sugʻurta bozorining 
iqtisodiyot tarmoqlarini moliyaviy muhofaza 
qilish va investitsiyaviy barqarorlikni 
taʼminlashdagi oʻrni hamda ahamiyatini ilmiy-
nazariy jihatdan tadqiq etish juda muhim.

Qayta sugʻurta munosabatlarining huquqiy 
va iqtisodiy jihatlari keng tadqiq etilgan. Olimlar 
sugʻurta va qayta sugʻurtaning nazariy asoslari, 
risklarni taqsimlash mexanizmlari, qayta 

sugʻurta bozorining institutsional rivojlanishi, 
moliyaviy barqarorlikni taʼminlashdagi 
ahamiyati hamda milliy iqtisodiyotni himoya 
qilishdagi roliga doir qator tadqiqotlar 
oʻtkazgan. Ushbu ilmiy ishlar qayta sugʻurta 
faoliyatini takomillashtirishning nazariy va 
amaliy asoslarini shakllantirishga xizmat 
qilmoqda.

Xorijlik tadqiqotchilar sugʻurta hamda 
qayta sugʻurta tizimining iqtisodiy mohiya
tini oʻrganib, qayta sugʻurta kompaniyalar 
moliyaviy barqarorligini taʼminlashning muhim 
vositasi ekanini taʼkidlaydi. Ularning fikricha, 
qayta sugʻurta nafaqat risklarni taqsimlash, 
balki milliy iqtisodiyotda investitsiya muhitini 
yaxshilash va kapital harakatini faollashtirishda 
ham muhim.

Jumladan, taniqli iqtisodchi olim B.Berliner 
oʻz tadqiqotlarida qayta sugʻurta bozorining 
rivojlanishi sugʻurta kompaniyalarining 
toʻlov qobiliyatini saqlab qolish va xavfli 
tavakkalchiliklarni boshqarish imkoniyatini 
kengaytirishini asoslab bergan. Olimning 
taʼkidlashicha, zamonaviy iqtisodiyot sharoitida 
qayta sugʻurta global moliyaviy xavfsizlik 
tizimining muhim boʻgʻinidir.

Soʻnggi yillarda mamlakatimizda sugʻurta 
bozorini isloh qilish va qayta sugʻurta 
faoliyatini rivojlantirishga qaratilgan qator 
normativ-huquqiy hujjatlar qabul qilindi. Ularda 
milliy qayta sugʻurta bozorini mustahkamlash, 
sugʻurta tashkilotlarining kapitallashuv 
darajasini oshirish va xalqaro standartlarni joriy 
etish boʻyicha ustuvor vazifalar belgilangan.

Yangi Oʻzbekistonda qayta sugʻurta bozorini 
rivojlantirish boʻyicha amalga oshirilayotgan 
islohotlar tahlili shuni koʻrsatadiki, mazkur 
sohaning institutsional va huquqiy asoslarini 
mustahkamlashga alohida eʼtibor qaratilmoqda. 
Sugʻurta bozorini liberallashtirish, sugʻurta 
tashkilotlarining moliyaviy barqarorligini 
taʼminlash hamda xalqaro standartlarni 
joriy etishga qaratilgan normativ-huquqiy 
hujjatlarning qabul qilinishi qayta sugʻurta 
faoliyatini rivojlantirish uchun qulay shart-
sharoitlar yaratmoqda.

Tahlil natijalariga koʻra, milliy sugʻurta 
kompaniyalari tomonidan qabul qilinayotgan 

yirik risklar hajmi yildan 
yilga ortib bormoqda. 
Bu esa qayta sugʻurta 
xizmatlariga talabning 
izchil oʻsishiga olib 
kelmoqda. Ayniqsa, sanoat, 
energetika, transport va 
qurilish sohalarida amalga 
oshirilayotgan yirik 
investitsiya loyihalari 
yuqori darajadagi sugʻurta 
himoyasini talab etmoqda. 
Bunday sharoitda qayta 
sugʻurta kompaniyalari 
risklarni qayta taqsimlash orqali sugʻurta 
tashkilotlarining moliyaviy barqarorligini 
taʼminlash va ularning toʻlov qobiliyatini 
mustahkamlashda katta ahamiyatga ega.

Shu bilan birga, milliy qayta sugʻurta bozori 
faoliyati tahlili sohada ayrim muammolar 
mavjudligini ham koʻrsatmoqda. Xususan, 
mahalliy qayta sugʻurta kompaniyalarining 
kapitallashuv darajasi ayrim yirik va yuqori 
riskli sugʻurta obyektlarini mustaqil ravishda 
qayta sugʻurtalash uchun yetarli emas. Natijada 
qayta sugʻurta mukofotlarining muayyan 
qismi xorijiy qayta sugʻurta kompaniyalariga 
yoʻnaltirilmoqda. Bu esa mamlakatdan valyuta 
mablagʻlarining chiqib ketishiga va milliy qayta 

sugʻurta bozorining investitsiya salohiyati toʻliq 
roʻyobga chiqmasligiga sabab boʻlmoqda.

Tadqiqot natijalari raqamli texnologiyalarni 
joriy etish va risklarni baholashning zamonaviy 
usullaridan foydalanish qayta sugʻurta 
operatsiyalari samaradorligini oshirishning 
muhim omili ekanini koʻrsatdi. Xalqaro tajriba 
tahliliga koʻra, raqamli platformalar va sunʼiy 
intellekt elementlaridan foydalanuvchi qayta 
sugʻurta kompaniyalari risklarni baholash 
aniqligini oshirish, qaror qabul qilish jarayonlarini 
tezlashtirish hamda operatsion xarajatlarni 
sezilarli darajada qisqartirishga erishmoqda. 
Shu bois, milliy qayta sugʻurta bozorida raqamli 
transformatsiya jarayonini jadallashtirish 
sohaning raqobatbardoshligi va samaradorligini 
oshirishning muhim yoʻnalishlaridan.

Mazkur maʼlumotlardan koʻrinib turibdiki, 
yangi Oʻzbekistonda qayta sugʻurta bozorining 
asosiy kuchli jihatlari davlat tomonidan sohani 
qoʻllab-quvvatlash siyosati hamda normativ-
huquqiy bazaning izchil takomillashtirib 
borilayotgani bilan tavsiflanadi.

Tahlil natijalariga koʻra, qayta sugʻurta 
bozori rivojlanishiga taʼsir koʻrsatuvchi asosiy 
omillar orasida qonunchilik islohotlari yetakchi 
oʻrinni egallab, ularning taʼsir darajasi 85 
foizni tashkil etgan. Bu mamlakatdagi huquqiy 
islohotlarning soha taraqqiyoti uchun hal 
qiluvchi ahamiyatga ega ekanini koʻrsatadi.

Shuningdek, sugʻurta tashkilotlarining 
kapitallashuv darajasi (78 foiz) va 
raqamlashtirish jarayoni (72 foiz) ham qayta 
sugʻurta bozorining rivojlanishiga sezilarli taʼsir 
koʻrsatuvchi muhim omillar sifatida baholangan. 
Mazkur koʻrsatkichlar qayta sugʻurta sohasini 
rivojlantirishda institutsional va huquqiy 
islohotlar bilan bir qatorda moliyaviy salohiyatni 
mustahkamlash, raqamli texnologiyalarni 
joriy etish hamda innovatsion boshqaruv 
mexanizmlaridan samarali foydalanish katta 
ahamiyat kasb etishini tasdiqlaydi.

Demak, yurtimizda qayta sugʻurta faoliyatini 
rivojlantirish boʻyicha amalga oshirilayotgan 
islohotlar sohaning barqarorligi, moliyaviy 
xavfsizligi va raqobatbardoshligini oshirishga 
xizmat qilayotganini koʻrsatdi. Shu bilan 
birga, sohada xalqaro standartlarni keng joriy 

etish, qayta sugʻurta 
k o m p a n i y a l a r i n i n g 
moliyaviy salohiya
tini mustahkamlash, 
zamonaviy raqamli 
t e x n o l o g i y a l a r d a n 
samarali foydalanish 
va inson kapitalini 
rivojlantirish milliy qayta 
sugʻurta bozorining uzoq 
muddatli va barqaror 
oʻsishini taʼminlovchi 
muhim omillar.

V Toshkent xalqaro 
investitsiya forumida bildirilgan fikr
lar ham shuni tasdiqladiki, XXI asrda 
investitsiyalarni jalb qilishning asosiy 
sharti huquqiy kafolatlar bilan bir qatorda 
ishonchli risk-menejment tizimining 
mavjudligi. Qayta sugʻurta tizimi esa 
aynan ana shu ishonchni iqtisodiy jihatdan 
taʼminlovchi muhim moliyaviy institutdir.

Umuman olganda, qayta sugʻurta bozorini 
rivojlantirish mamlakat moliyaviy tizimining 
barqarorligini taʼminlash, investorlar ishonchini 
mustahkamlash, iqtisodiy xavflarni samarali 
boshqarish va milliy iqtisodiyotning uzoq 
muddatli taraqqiyotiga xizmat qiluvchi strategik 
ahamiyatga ega vazifalardan.

QAYTA SUG‘URTALASH
nima uchun muhim?

Bugun jahon iqtisodiyotida investitsiyalar uchun raqobat nafaqat 
iqtisodiy koʻrsatkichlar, balki huquqiy va moliyaviy infratuzilmaning 
rivojlanganlik darajasi bilan ham belgilanmoqda. Shu nuqtayi 
nazardan, qayta sugʻurta tizimi mamlakatning investitsiyaviy 
jozibadorligini taʼminlovchi muhim institutsional mexanizmlardan.

MAMLAKATNING DUNYO 
BOZORIDAGI OVOZI

EKSPORT –

2017-yil 3-yanvarda fuqarolar 
va tadbirkorlarning, eng 
avvalo, davlat organlariga 
ishonchini mustahkamlash, 
respublikaning investitsiyaviy 
jozibadorligini oshirish, 
shuningdek, korrupsiya tusidagi 
huquqbuzarliklarning oldini 
olish va profilaktika qilishga 
qaratilgan “Korrupsiyaga 
qarshi kurashish toʻgʻrisida”gi 
qonun qabul qilingani oʻta 
ahamiyatli voqea boʻldi.

Ko‘zguYANGI O‘ZBEKISTON 5
2026-yil 8-avgust, 160-son

Eng oliy hakam — vijdon. Tashqi nazorat (kameralar, tekshiruvlar) boʻlmagan joyda ham 
insonni noqonuniy ishdan faqat vijdoni toʻxtatib qoladi. Korrupsiyaga qarshi kurashishda 
maʼnaviy masʼuliyat zarur. Shaxs oʻz oilasi, xalqi va Vatani oldidagi masʼuliyatini his etsa, 

harom boylikdan hazar qiladi.

Bunga qadar barcha soha, jumladan, 
byudjet sohasida korrupsiyani keltirib 
chiqaruvchi omillarning oldini olish va 
profilaktika choralariga oid koʻplab masalalar 
eʼtibordan chetda qolgan edi. Keyingi yillarda 
mamlakatimizda korrupsiyaga qarshi kurashish, 
jamiyatda korrupsiyaga nisbatan murosasiz 
munosabatni shakllantirish borasida keng 
koʻlamli ishlar qilinmoqda.

Jumladan, davlat boshqaruvida samarali 
va taʼsirchan jamoatchilik nazoratini amalga 
oshirish uchun zarur shart-sharoit yaratilib, 
korrupsiyaga oid huquqbuzarliklar sodir 
etilishining oldini olishga qaratilgan tizim 
shakllantirildi.

Davlatimiz rahbari 2025-yil 5-mart kuni 
korrupsiyaning oldini olish boʻyicha ishlar 
natijadorligi va kelgusidagi ustuvor vazifalarga 
bagʻishlangan kengaytirilgan yigʻilishda 55 
ta aniq maqsadga yoʻnaltirilgan tashabbusni 
ilgari surdi. Bu Oʻzbekistonda korrupsiyaga 
qarshi kurashish siyosatining yangi vektorlarini 
belgilab berdi. Korrupsiyaga qarshi kurashishda 
parlament, milliy va hududiy kengashlar, 
fuqarolik jamiyati institutlarining roli 
oshirilishiga oid vazifalar belgilandi.

Mamlakatimizda yashirin iqtisodiyot va 
korrupsiyaga qarshi kurashish borasidagi qatʼiy 
saʼy-harakatlar natijasida keyingi toʻqqiz yilda 
yalpi ichki mahsulotimiz hajmi 2,5 karra oshib, 
2025-yili 145 milliard dollarga, eksport qiymati 
43 milliard dollarga yetdi. “Oʻzbekiston — 2030” 
strategiyasida 2026-yil yakuni bilan yalpi ichki 
mahsulot hajmini 167 milliard dollarga yetkazish 
rejalashtirilgan. Joriy yilning oʻtgan davridagi 
iqtisodiy oʻsish surʼati esa bu koʻrsatkichni yil 
yakuniga qadar 180 milliard dollarga yetkazish 
imkonini bermoqda. 2030-yilga borib esa 240 
milliard dollarga yetishi marra qilib olingan. Bu 
2030-yilga qadar iqtisodiyot hajmini 2 baravar 
oshirish va “daromadi oʻrtachadan yuqori 
boʻlgan davlatlar” qatoriga kirish degani.

“Favqulodda holat” yilining 
ahamiyati

2026-yil Oʻzbekistonda korrupsiyaga qarshi 
kurash boʻyicha “favqulodda holat” yili deb eʼlon 
qilinishiga Prezidentimizning Oliy Majlis va 
Oʻzbekiston xalqiga yoʻllagan Murojaatnomasidagi 
qatʼiy pozitsiyasi asos boʻldi. Jumladan, davlatimiz 
rahbari “Korrupsiya — davlat taraqqiyotiga 
toʻsiq boʻladigan, adolat va qonun ustuvorligini 
izdan chiqaradigan, jamiyatda ishonch 
muhitini zaiflashtiradigan eng jiddiy tahdid. 
Korrupsiyaga yoʻl qoʻyish esa islohotlarimizga 
xiyonatdir!

Bu illatga qarshi kurashish boʻyicha 
2026-yilda “favqulodda holat” eʼlon qilamiz”, 
dedi.

“Favqulodda holat” eʼlon qilinishining asosiy 
sababi — korrupsiyaning davlat taraqqiyotiga 
toʻsiq boʻlayotgani, adolat va qonun ustuvorligini 
izdan chiqarayotgani hamda jamiyatda ishonch 
muhitini zaiflashtirayotgan eng jiddiy tahdid 
ekanidir. Bu — jamiyat xavfsizligi, inson 
huquqlarini himoya qilish, davlatning kons
titutsiyaviy tuzumini saqlab qolish hamda 
iqtisodiy va moliyaviy xavfsizlikni taʼminlash 
maqsadida tizimli choralar koʻriladigan oʻta 
muhim siyosiy va huquqiy jarayon. Mamlakat 
qonunchiligi va davlat siyosati doirasida 
ushbu tushuncha ham huquqiy, ham ramziy-

Korrupsiya – taraqqiyot kushandasi

ADOLAT, XOLISLIK, ROSTLIK va halollik muhitini 
yaratishga qaratilgan yangi qonun tafsiloti

ijtimoiy maʼnoda davlat va jamiyat uchun 
strategik ahamiyatga ega. Zero, korrupsiya va 
adolatsizlikka qarshi eʼlon qilingan favqulodda 
choralar jamiyatda davlat idoralari va sud 
tizimiga ishonch muhitini tiklashga xizmat 
qilmoqda.

Ushbu siyosiy qadam sohada faqat jazo 
choralari bilan cheklanmay, bu illatning 
oldini olishda mutlaqo yangi institutsional 
mexanizmlarni ishga soldi.

“Favqulodda holat” deganda faqat jazo yoki 
tekshiruvlar koʻpayishini tushunish xato. Agar 
qarorlar ochiq boʻlsa, jarayonlar raqamlashtirilsa, 
nazorat jamoatchilik ishtirokida amalga 
oshirilsa, poraxoʻrlikka ehtiyoj ham, imkoniyat 
ham keskin qisqaradi. Korrupsiyaga qarshi 
kurashish masalasi, eng avvalo, ong, vijdon 
va eʼtiqoddagi barqarorlik masalasidir. Bu fikr 
korrupsiyaga qarshi kurashning eng muhim va 
eng chuqur jihatini — uning maʼnaviy-maʼrifiy 
asosini ifodalaydi. Qonunlar, jazo choralari va 
nazorat tizimlari muhim, ammo insonning ichki 
dunyosi oʻzgarmasa, korrupsiyani butunlay yoʻq 
qilib boʻlmaydi.

Korrupsiyaga qarshi kurashish boʻyicha 
vazirlik va idoralar rahbarlarining shaxsiy 
masʼuliyati hamda javobgarligi oshirildi. 
Masʼuliyatsizlikka yoʻl qoʻygan rahbarlarga 
nisbatan choralar keskin tus olmoqda.

Ayni yoʻnalishda ishlayotgan mutaxassislar 
soni dunyoda milliondan oshib ketgan va 
ularning faoliyati davlat byudjetiga juda 
qimmatga tushayotgan bir paytda korrupsiya 
oʻsishda davom etmoqda. Bu esa “korrupsiya 
— yengilmas, unga qarshi kurashish befoyda” 
degan dunyoqarash va nigilistik munosabat 
shakllanishiga olib kelmoqda. Shunday vaziyatda 
eng toʻgʻri yoʻl, nazarimizda, korrupsiyaga 
qarshi kurashish strategiyasi va taktikasini 
qayta koʻrib chiqishdir. Mamlakatimizda shu 
maqsadda “favqulodda holat” eʼlon qilindi. 
Bunda korrupsiyaga qarshi kurash muvaffaqiyatli 
kechishi uchun amaldorlar dunyoqarashidagi 
illatlarni maʼnaviy-axloqiy fazilatlar bilan 
almashtirish zarurligi nazarda tutildi.

Mansabdor dunyoqarashining asosini adolat, 
halollik, ezgulik, yaratuvchanlik, mehr-oqibat, 
xullas, odamiylik mulki tashkil etmas ekan, 
korrupsiya yengilmaydi. Demak, unga oddiy hol 
deb emas, balki jinoyat deb qarash madaniyatini 
shakllantirish zarur.

Eng oliy hakam — vijdon. Tashqi nazorat 
(kameralar, tekshiruvlar) boʻlmagan joyda ham 
insonni noqonuniy ishdan faqat vijdoni toʻxtatib 
qoladi. Korrupsiyaga qarshi kurashishda 

maʼnaviy masʼuliyat zarur. Shaxs oʻz oilasi, 
xalqi va Vatani oldidagi masʼuliyatini his etsa, 
harom boylikdan hazar qiladi. Halol yashash 
va mehnat qilish ichki ehtiyojga aylanishi 
kerak. Moddiy manfaatlar yoki qiyinchiliklar 
qarshisida inson oʻz prinsiplarini sotmasligi 
— eʼtiqod belgisi. Shu sababli korrupsiyaga 
qarshi kurash faqat huquq-tartibot organlarining 
ishi emas, balki bogʻcha, maktab va oiladan 
boshlanadigan tarbiya va milliy genofondni 
asrash masalasidir.

Hozir dunyoda korrupsiyaning zarari qariyb 
3 trillion dollarni tashkil etadi. Prezidentimiz 
2023-yil dekabrda korrupsiyaga qarshi kurashish 
sohasida yuksak xalqaro mukofotni topshirish 
marosimidagi nutqida taʼkidlaganidek, “Bu 
katta raqamlar haqiqiy holatni va korrupsiya 
natijasida koʻrilayotgan real zararning aniq 
hajmini toʻliq ifoda eta olmaydi. Eng yomoni, 
jamiyat koʻradigan maʼnaviy zarar koʻlamini 
hech narsa bilan oʻlchab boʻlmaydi”.

Transparency International (2026-
yil 11-fevral) maʼlumotlariga koʻra, 
Oʻzbekistonning Corruption Perception Index 
(CPI) koʻrsatkichi 2025-yil yakuni boʻyicha 
124-oʻringa chiqdi (2016-yilda 158-oʻrinda 
boʻlgan). Bu mamlakatimizda korrupsiyaga 
qarshi murosasiz muhit yaratilayotganidan 
dalolat.

“Oʻzbekiston — 2030” strategiyasida 
2030-yilga borib, Korrupsiyani idrok etish 
indeksida mamlakatimiz pozitsiyasini kamida 
20 pogʻona yaxshilash maqsadli vazifasi 
belgilangan. Ushbu koʻrsatkichga erishish uchun 
Oʻzbekistonning oʻrnini har yili ortib borish 
tamoyili asosida 4 pogʻonadan koʻtarib borish 
maqsad qilingan.

Zarurat
va tafsilot

Koʻrilayotgan tizimli choralarga 
qaramay, ayrim sohalarda korrupsiya holati 
saqlanib qolayotgani unga qarshi kurashish 
samaradorligini oshirish, korrupsiyaga oid 
jinoyatlar sodir etganlik uchun javobgarlik 
muqarrarligini taʼminlash, shuningdek, 
yoshlarni korrupsiyaga nisbatan murosasizlik 
ruhida tarbiyalash zaruratini yuzaga 
keltirayotgan edi.

Shu maʼnoda, 2026-yil 22-iyunda 
“Oʻzbekiston Respublikasining ayrim qonun 
hujjatlariga korrupsiyaga qarshi kurashish 
samaradorligini oshirishga, korrupsiyaga oid 
jinoyatlar uchun javobgarlik muqarrarligini 
taʼminlashga qaratilgan qoʻshimcha va 
oʻzgartirishlar kiritish toʻgʻrisida”gi qonun 
qabul qilindi. Zero, hujjatda davlat va jamiyat 
xavfsizligiga toʻgʻridan toʻgʻri tahdid solayotgan 
uyushgan jinoyatchilik, narkojinoyatchilik, 
kiberjinoyatchilik, yashirin iqtisodiyot bilan 
chirmashib ketgan korrupsiyaga qarshi taʼsirchan 
choralar belgilandi.

Mazkur qonun qabul qilinishining zarurati 
yana shundaki, milliy huquq tizimidagi 
boʻshliqlarni toʻldirish hamda xalqaro 

standartlarni joriy etish talabi va ehtiyoji mavjud 
edi.

Jumladan, birinchidan, jinoyat qonunchiligida 
“korrupsiyaga oid jinoyatlar”ning aniq huquqiy 
taʼrifi va muayyan roʻyxati mavjud emasdi.

Ikkinchidan, javobgarlik muqarrarligini 
taʼminlash. Korrupsiya sodir etgan shaxslar 
uchun jazo choralarining qatʼiyligini oshirish va 
huquqbuzarliklarga chek qoʻyish zarurati yuzaga 
kelgan edi.

Uchinchidan, xalqaro standartlarni 
implementatsiya qilish masalasi. Oʻzbekistonning 
korrupsiyaga qarshi kurashish boʻyicha xalqaro 
majburiyatlari va ilgʻor xorijiy tajribani milliy 
qonunchilikka moslashtirish lozim edi.

Toʻrtinchidan, komplayens (ichki) nazorat 
va tizimni kuchaytirish: davlat xaridlarida 
korrupsiyaviy omillarni keskin kamaytirish 
hamda korrupsiya haqida xabar bergan shaxslar 
xavfsizligini kafolatlash ehtiyoji vujudga 
kelgandi.

Avvalo, mazkur qonun korrupsiyaga oid 
jinoyatlar uchun javobgarlik muqarrarligini 
taʼminlash, korrupsiyaga qarshi kurashish orqali 
fuqarolarning huquqlari va erkinliklarini himoya 
qilishga xizmat qilishini qayd etish zarur.

Ushbu hujjat bilan 3 ta kodeks hamda
6 ta qonunga oʻzgartirish va qoʻshimchalar 

kiritildi. Jumladan, Jinoyat kodeksiga ilk bor 
“korrupsiyaga oid jinoyatlar” tushunchasi 
kiritildi va unga 18 turdagi jinoyat (jumladan, 
pora olish, pora berish va hokazo) kiritilishi 
belgilandi. Korrupsiya jinoyatlari natijasida 
olingan daromadlarni legallashtirish (Jinoyat 
kodeksining 243-moddasi) ham rasman 
korrupsiyaviy jinoyat sifatida baholandi.

Sharif QOBILOV, 
IIV Akademiyasi professori, 

isteʼfodagi polkovnik

Hozir dunyoda 
korrupsiyaning zarari 

qariyb 3 trillion dollarni tashkil 
etadi. Prezidentimiz 2023-
yil dekabrda korrupsiyaga 
qarshi kurashish sohasida 
yuksak xalqaro mukofotni 
topshirish marosimidagi 
nutqida taʼkidlaganidek, “Bu 
katta raqamlar haqiqiy holatni 
va korrupsiya natijasida 
koʻrilayotgan real zararning 
aniq hajmini toʻliq ifoda eta 
olmaydi. Eng yomoni, jamiyat 
koʻradigan maʼnaviy zarar 
koʻlamini hech narsa bilan 
oʻlchab boʻlmaydi”.

Korrupsiyaga oid jinoyatlarni sodir etgan 
shaxslarning yagona elektron reyestri yuritilishi 
belgilandi.

Shuningdek, korrupsiya holatlari haqida 
xabar bergan shaxslarning xavfsizligini 
taʼminlash tizimi kuchaytirildi.

Yoshlar oʻrtasida korrupsiyaga nisbatan 
murosasiz munosabatni shakllantirish yoshlarga 
oid davlat siyosatining asosiy yoʻnalishlaridan 
biri etib belgilandi.

Jazo choralari kuchaytirildi
Qonun bilan korrupsiyaga oid jinoyatlar 

uchun jazo choralari keskin kuchaytirildi. Hech 
qanday yengillik boʻlmaydi. Endi korrupsiya 
jinoyatlari uchun hukm qilingan shaxslarga 
nisbatan jazoni oʻtashdan muddatidan ilgari 
shartli ravishda ozod qilish instituti mutlaqo 
qoʻllanmaydi. Mahkumlar tayinlangan muddatni 
panjara ortida toʻliq oʻtaydi.

Oʻzlashtirish, rastrata qilish yoki firibgarlik 
orqali korrupsiya sodir etgan va yetkazilgan 
zararni toʻliq qoplamagan shaxslarga nisbatan 
jazodan muddatidan ilgari shartli ravishda ozod 
qilish tartibi qoʻllanmaydi.

Korrupsiyaga oid ogʻir yoki oʻta ogʻir 
jinoyatlarni sodir etganlar javobgarlikka 
tortish muddati oʻtib ketgani munosabati 
bilan javobgarlikdan ozod etilmaydi, yaʼni 
ozodlikdan mahrum qilish muddati uzaytirildi. 
Firibgarlik va oʻzlashtirish: mansab va xizmat 
mavqeini suiisteʼmol qilib firibgarlik sodir 
etganlik (168-modda) yoki talon-taroj qilganlik 
uchun eng yuqori jazo 8 yildan 10 yilgacha, 
poraxoʻrlik uchun maksimal jazo: javobgarlikni 
ogʻirlashtiruvchi holatlarda pora olish va berish 
(210-212-moddalar) jinoyatlari uchun jazo 
choralari 20 yilgacha ozodlikdan mahrum qilish 
etib belgilangan.

Jinoyat kodeksining 8-boʻlimi “Korrupsiyaga 
oid jinoyatlar” atamasi bilan toʻldirildi va 
unga 18 turdagi jinoiy qilmishlar (iqtisodiy va 
mansabdorlik jinoyatlari) aniq kiritildi.

Davlat xaridlari tizimida boshlangʻich 
narxni asossiz oshirish kabi holatlar uchun 
ham javobgarlik choralari belgilandi. Davlat 
xaridlari tizimida tovar yoki xizmatlarning 
boshlangʻich narxini asossiz oshirish — 
davlat mablagʻlarini talon-taroj qilish va 
korrupsiyaga yoʻl ochish deb baholanadi hamda 
qonunchilikka asosan jiddiy javobgarlikka 
sabab boʻladi.

Yana bir yangilik, bugun davlat xaridlari 
maxsus portalida sunʼiy intellekt texnologiyalari 
asosida ishlovchi elektron modul faoliyat 
yuritmoqda. U tovar va xizmatlarning real 
bozordagi oʻrtacha narxini avtomatik hisoblaydi. 
Buyurtmachi kiritgan boshlangʻich narxni bozor 
bahosi bilan solishtiradi. Inson omili ishtirokini 
cheklab, narxni asossiz oshirishga urinishlarni 
tizimning oʻzidayoq toʻsib qoʻyadi.

Komplayens-nazorat 
tuzilmalari

Bugun barcha darajada korrupsiyaga 
qarshi faol kurashilayotganiga qaramay, juda 
sekin surʼat bilan kamayib bormoqda. Biroq 
korrupsiyaga qarshi kurash zaiflashayotgani 
yoʻq, aksincha, bunga tijorat tuzilmalari (xususiy 
biznes) ham tobora koʻproq jalb etilmoqda.

Rivojlangan mamlakatlar amaliyoti 
korrupsiyaga qarshi kurashishda komplayens-
nazorat (compliance control) tizimi tahlili katta 
samaraga ega ekanini koʻrsatadi.

Yangi qonun bilan davlat idoralaridagi 
komplayens va korrupsiyaga qarshi ichki 
nazorat tuzilmalarining vakolatlari va vazifalari 
kengaytirildi. Jumladan, davlat organlari va 
tashkilotlari:

birinchidan, tizimda korrupsiyaga qarshi 
kurashish boʻyicha ichki siyosat yuritilishi hamda 
ushbu sohadagi faoliyat muvofiqlashtirilishida 
bevosita ishtirok etadi;

ikkinchidan, faoliyatida korrupsiya 
holatlarining oldini olishga qaratilgan samarali 

mexanizmlar hamda nazorat tizimi joriy etilishini 
taʼminlaydi;

uchinchidan, tizimda qonunga rioya etish, 
unga nisbatan hurmat ruhini mustahkamlash, 
korrupsiyaga murosasiz munosabat muhitini 
yaratish va bu borada aholining ijobiy fikrini 
shakllantirish choralarini koʻradi;

toʻrtinchidan, komplayens va korrupsiyaga 
qarshi ichki nazorat tuzilmalari davlat organi 
va tashkiloti tizimida korrupsiyaga qarshi 
kurashish vazifasini amalga oshiruvchi, budjet 
mablagʻlari aylanmasini nazorat qiluvchi hamda 
shaxsiy xavfsizlik boʻlinmalarining faoliyatini 
muvofiqlashtiradi;

beshinchidan, faoliyatida shaffoflikni 
taʼminlash, affillanganlik hamda manfaatlar 
toʻqnashuvi holatlarining oldini olishga 
qaratilgan korrupsiyaga qarshi nazorat tizimini 
amalga oshiradi;

oltinchidan, korrupsiya holatlarining oldini 
olish yuzasidan belgilangan tartibda tekshiruvlar 
oʻtkazilishini hamda qatʼiy javobgarlik choralari 
koʻrilishini tashkil etadi.

Davlat organlari va tashkilotlarining 
komplayens va korrupsiyaga qarshi ichki nazorat 
tuzilmalari oʻz zimmasiga yuklatilgan vazifalarni 
amalga oshirishda zarur boʻlgan axborot 
hamda maʼlumotlar bazalaridan foydalanish, 
korrupsiyaga oid huquqbuzarliklarning sodir 
etilishiga imkon yaratuvchi sabab hamda shart-
sharoitlarni bartaraf etish choralarini koʻrish, 
nazorat tadbirlarini mustaqil yoki ishchi guruh 
tuzgan holda tashkil etish kabi qator huquqlarga 
ega boʻldi.

Tashkilot birinchi rahbarlarining 
korrupsiyaga oid huquqbuzarliklari alomatlari 
aniqlanganda yoki jinoiy guruh faoliyatiga 
rahnamolik qilayotgan deb hisoblash uchun 
yetarli asoslar mavjud boʻlganda, ularning 
komplayens va korrupsiyaga qarshi ichki nazorat 
boʻyicha oʻrinbosari yuqori turuvchi ichki 
nazorat xizmati bilan kelishgan holda tegishli 
hujjatlar va maʼlumotlarni huquqni muhofaza 
qiluvchi organlarga toʻgʻridan toʻgʻri taqdim 
etish, shuningdek, kadrlar masalasi va moliyaviy 
xarajatlar boʻyicha boshqaruv qarorlarini qabul 
qilish huquqini vaqtincha toʻxtatish yoki tegishli 
rahbarni yoxud xodimni vazifasini bajarishdan 
vaqtincha chetlatish borasida taklif kiritish 
vakolatiga ega boʻladi.

Toʻrt koʻz tamoyili va maxsus 
reyestr

Toʻrt koʻz tamoyili (ikki kishilik nazorat) 
moliyaviy va operatsion xavflarni 60 foizdan 
80 foizgacha kamaytira oladi. Bu qoida muhim 
qarorlar va tranzaksiyalarni kamida ikki mustaqil 
shaxs tasdiqlashini talab qiladi.

Xavfni kamaytirish samaradorligiga quyidagi 
hollarda erishiladi.

Firibgarlikning oldini olish: til biriktirish 
ehtimolini keskin kamaytiradi. Bir xodimning 
yolgʻiz oʻzi tizimdan mablagʻ oʻgʻirlashi yoki 
maʼlumotlarni oʻzgartirishi imkonsiz boʻladi.

Inson xatolarini kamaytirish: charchoq yoki 
diqqatsizlik tufayli yoʻl qoʻyilgan texnik xatolar 
ikkinchi nazoratchi tomonidan tez aniqlanadi.

Ichki nazoratni kuchaytirish: xodimlarda 
masʼuliyat hissini oshiradi. Har bir qadam 
tekshirilishini bilish suiisteʼmollik fikridan 
qaytaradi.

Mazkur qonun bilan korrupsiyaga oid 
jinoyatlarni sodir etishda aybdor deb topilgan 
shaxslarning elektron reyestri yuritiladi. 
Ushbu tizim jamiyatda korrupsiyaga nisbatan 
murosasizlikni kuchaytirish, davlat xizmatiga 
qayta ishga kirish tizimini nazorat qilish va 
shaffoflikni taʼminlash maqsadida tashkil 
etilgan.

Reyestr Korrupsiyaga qarshi kurashish 
agentligi tomonidan Ichki ishlar vazirligi (IIV) 
bilan hamkorlikda yuritiladi. IIV sudning ayblov 
hukmi qonuniy kuchga kirgan paytdan boshlab 
3 ish kuni ichida shaxs haqidagi maʼlumotlarni 
reyestrga kiritadi. Korrupsionerlar haqidagi 
maʼlumotlar Jinoyat kodeksida belgilangan 
sudlanganlik muddati davomida reyestrda 
saqlanadi.

Reyestrga kiritilgan shaxslar uchun chek
lovlar belgilandi. Unga koʻra, roʻyxatga tushgan 
fuqarolarga nisbatan sudlanganlik muddati 
tugagunga qadar quyidagi qatʼiy taqiqlar 
qoʻllanadi:

— davlat xizmatiga qabul qilinish va davlat 
mukofotlari bilan taqdirlanish;

— saylanadigan hamda alohida tartibda 
tayinlanadigan lavozimlarga nomzod sifatida 
koʻrsatilish;

— davlat organlari huzuridagi jamoatchilik 
kengashlari va idoralararo kollegial organlarga 
aʼzo boʻlish;

— shaxs oʻzi taʼsis etgan yoki ustav fondining 
50 foizdan ortigʻiga egalik qiladigan shirkatlar 
bilan davlat xaridlarida hamda davlat-xususiy 
sheriklik bitimlarida ishtirok etish;

— davlat ulushi 50 foizdan yuqori 
boʻlgan tashkilotlarda hamda davlat taʼlim 
muassasalarida (maktab, OTM va hokazo) 
rahbarlik lavozimlarida ishlash.

Daxlsizlik va xavfsizlik 
kafolatlari

Oʻzbekistonda komplayens va korrupsiyaga 
qarshi ichki nazorat tuzilmalari xodimlariga 
maxsus daxlsizlik va xavfsizlik kafolatlari 
berilishining asosiy sababi ularning oʻz 
tashkilotidagi yuqori lavozimli mansabdor 
shaxslar va birinchi rahbarlarning bosimi yoki 
taʼqiblaridan qoʻrqmay, mustaqil va xolis 
faoliyat yuritishini taʼminlashdir.

Komplayens va korrupsiyaga qarshi ichki 
nazorat tuzilmalari bevosita oʻzi ishlayotgan 
tizimdagi qonunbuzarliklarni fosh etishi sababli 
ularni maʼmuriy va jismoniy xavf-xatarlardan 
himoya qilish zarur edi.

Nega aynan maxsus kafolatlar zarur edi 
degan savol tugʻiladi.

Birinchidan, ichki taʼsir va bosimni cheklash, 
yaʼni nazorat qilinayotgan rahbarlar tomonidan 
komplayens xodimlarini ishdan boʻshatish 
yoki asossiz intizomiy jazoga tortish xavfini 
yoʻqotish. Maxsus kafolatlar qoʻrquvsiz faoliyat 
va tizimli shaffoflikni hamda nazoratchilarning 
rahbar xatolarini ochiq aytishdan qoʻrqmasligini 
taʼminlaydi. Ichki surishtiruv natijalarini 
birinchi rahbar yashira olmasligi va ularni yuqori 
idoralarga taqdim etish majburiyatini anglab 
yetishga olib keladi.

Ikkinchidan, manfaatlar toʻqnashuvini 
bartaraf etish. Tashkilotning birinchi rahbarida 
korrupsiya alomatlari aniqlangan taqdirda 
xodimning hech qanday toʻsqinliksiz toʻgʻridan 
toʻgʻri oʻzidan yuqori turuvchi organga chiqa 
olishini kafolatlash.

Uchinchidan, xizmat vazifasini toʻliq 
bajarish. Xodimlar xavfsizlikdan xavotir olmay, 
davlat idoralari obyektlariga erkin kirishi va 
barcha zarur hujjatlarni talab qila olishi uchun 
sharoit yaratish.

Toʻrtinchidan, davlat organlari va 
tashkilotlarining komplayens va korrupsiyaga 
qarshi ichki nazorat tuzilmalari xodimlarining 
turar joyiga yoki xizmat xonasiga, foydalanadigan 
transportiga kirish, ularni koʻzdan kechirish, 
ularda tintuv oʻtkazish yoki ashyoni olish, 
telefondagi soʻzlashuvlarini eshitish, xodimlarni 
koʻzdan kechirish va shaxsiy tintuv qilish, 
shuningdek, xat-xabarlarini, ularga tegishli 
ashyolar va hujjatlarni koʻzdan kechirish, 
olib qoʻyish yoxud olish faqat Oʻzbekiston 
Respublikasi Bosh prokurorining yozma ruxsati 
bilan, belgilangan tartibda amalga oshirilishi 
mumkin.

Beshinchidan, davlat organlari va 
tashkilotlarining komplayens va korrupsiyaga 
qarshi ichki nazorat tuzilmalari xodimini, 
shu jumladan, u bilan mehnat shartnomasi 
tugatilganidan yoki xizmatdan boʻshatilganidan 
keyin ikki yil ichida sobiq xodimini guvoh 
yoki gumon qilinuvchi sifatida soʻroq qilishga, 
ularga nisbatan qamoqqa olish tarzidagi 
ehtiyot chorasini qoʻllashga va ushlab turishga 
Oʻzbekiston Respublikasi Bosh prokurori 
xabardor etilgan holda, belgilangan tartibda yoʻl 
qoʻyiladi.

Oltinchidan, davlat organlari va 
tashkilotlarining komplayens va korrupsiyaga 
qarshi ichki nazorat tuzilmalari xodimlariga 
nisbatan jinoyat ishi faqat Oʻzbekiston 
Respublikasi Bosh prokurori tomonidan 
qoʻzgʻatilishi mumkin.

Davlat organlari va tashkilotlarining 
komplayens va korrupsiyaga qarshi ichki nazorat 
tuzilmalari tashkilot birinchi rahbarlariga 
nisbatan taʼsirchan vakolatga ega boʻldi, 
tizimda haqiqiy mustaqillik va tiyib turish 
mexanizmi yoʻlga qoʻyiladi. Bu oʻz navbatida, 
yuqori boʻgʻin korrupsiyasiga qarshi kurashish 
samaradorligini oshirish bilan birga xalqaro 
standartlar talablarini toʻliq bajarish hamda xal
qaro tashkilotlar va investorlar oldida davlat 
idorasining nufuzini oshirishga xizmat qiladi.

2017-yil 3-yanvarda fuqarolar 
va tadbirkorlarning, eng 
avvalo, davlat organlariga 
ishonchini mustahkamlash, 
respublikaning investitsiyaviy 
jozibadorligini oshirish, 
shuningdek, korrupsiya tusidagi 
huquqbuzarliklarning oldini 
olish va profilaktika qilishga 
qaratilgan “Korrupsiyaga 
qarshi kurashish toʻgʻrisida”gi 
qonun qabul qilingani oʻta 
ahamiyatli voqea boʻldi.

Kemal Yavuz Atamanning “Men tanigan Oʻzbekiston!” kitobi bir qardosh xalq vakilining Oʻzbekistonga, 
uning 35 yillik toʻyiga atagan eng goʻzal toʻyonasi boʻlibdi. Bu kitob bizni oʻz Vatanimizni Kemal 

qardoshning shaydo koʻzlari bilan qayta koʻrishga, uning qadriga 
yanada teranroq yetishga undamoqda.

Shu oʻrinda Ashurali Joʻrayev ijodiy 
faoliyatining ikki qirrasi haqida toʻxtalib 
oʻtsak. Birinchi qirrasi — uning jurnalistik 
faoliyati. XX asr boshida jadid bobolarimiz 
millat ongini uygʻotish, oʻzlikni anglashga 
qaratilgan daʼvatlarini matbuot orqali 
yoyishga harakat qilgan. Jadidlar matbuotni 
bosh islohotchi, umumdarsxona, millat tili, 
millat oyinasi deb atagan edi. Shu tariqa 
milliy matbuot maydonga kelgan.

Ashurali Joʻrayev — mohir publitsist. 
Uning matbuotda eʼlon qilingan maqolalari, 
kitoblarida davrning muhim masalalari oʻz 
ifodasini topgan va oʻquvchilar eʼtiborini 
qozongan. Adib 1983-1996-yillarda 
“Oʻzbekiston adabiyoti va sanʼati” gazetasida 
boʻlim mudiri lavozimida ishlagan. Oʻsha 
davrdagi ekologik fojialar haqidagi koʻplab 
maqolalari eʼlon qilingan.

Ustoz masʼul lavozimlarda xizmat 
qildi, “Mushtum” jurnali va “Afandi” 
gazetasi, “Gulxan” jurnalida bosh muharrir 
vazifalarida ishladi. Ashurali Joʻrayev 
qayerda ishlamasin, publitsistik chiqishlari 
bilan hamisha oʻquvchilar diqqatini oʻziga 
jalb qila olgan.

Qalamkash ijodiy faoliyatining yana 
bir qirrasi — badiiy ijod. Uning “Dastlabki 
toʻqnashuv” nomli ilk hikoyasi 1976-yilda 
Oʻzbekiston xalq yozuvchisi Neʼmat 
Aminovning oq yoʻli bilan “Guliston” 
jurnalida bosilgan. Mustaqillikdan keyingi 
yillarda yozuvchi qalamiga mansub “Oʻq 
uzgan kim?”, “Senga koʻngil bersam”, “Dil 
gavhari”, “Tanimading-a?”, “Maysalar 
uygʻongan tong”, “Sahifaga sigʻmagan 
satrlar”, “Esar Jayhun shamollari” kabi 
kitoblar nashr qilindi.

Yozuvchining “Vijdon qoʻngʻirogʻi” kitobi 
xalqimizning sevimli yozuvchisi Neʼmat 
Aminovning hayoti va ijodiga oid hayotiy 
kuzatuvlardan iborat. Ashurali Joʻrayev 
yozuvchini oʻziga ustoz deb biladi, uning 
isteʼdodi, mahoratini oʻquvchiga tushunarli, 
sodda tilda ifodalab beradi. Adabiyotshunos 
N.Jumaxoʻja shu haqda bunday yozadi:

“Oʻzbekistonda xizmat koʻrsatgan 
jurnalist Ashurali Joʻrayev Neʼmat Aminov 
adabiy xazinasini munosib qadrlagan 
ijodkorlardan. “Vijdon qoʻngʻirogʻi” kitobida 
muallif adib hayoti va ijodini ilmiy yoritishni 
maqsad qilmagan. Undagi maʼlumotlar 
yalpisiga xotiralarga asoslangan. Ashurali 
Joʻrayev moziy mulkiga aylangan tabassum 
zargarining hayoti va ijodini tarixiy-adabiy 
jarayon silsilasida tasvirlagan. Neʼmat 
akaning kim ekani, adib sifatida qanday 

meros va uslubga egaligi, shaxsiy fazilatlariyu 
ijodiy salohiyati toʻgʻrisida zamondoshlari 
ozmi-koʻpmi tasavvurga ega edi. Lekin XXI 
asrda tugʻilib, voyaga yetgan avlod vakillari 
uni deyarli bilmaydi. Ashurali Joʻrayevning 
kitobi ana shu kemtiklikni toʻldirdi”.

Ijodkorning “Yurak boʻronlari” kitobi 
xalqimizning sevimli sanʼatkori, oʻzbek 
estradasi asoschisi Botir Zokirovning 
murakkab hayot yoʻlidan hikoya qiladi. 
Bu ulugʻ sanʼatkor hamisha halol, imonli, 
haqiqatgoʻy boʻlgan, har qanday sharoit va 
vaziyatda ham oʻz eʼtiqodiga, sanʼatiga sodiq 
qolgan. Shunday ekan, uning hayot va ijod 
yoʻli bizga ibratlidir. Kitobni oʻqirkansiz, 
sanʼatkor isteʼdodi, yutuqlari, orzu-oʻylari, 
armonlari, iztirobi, eng muhimi, matonati 
birlashib, yaxlit shaxs qiyofasini aniq 
tasavvur qilishingizga yoʻl ochadi.

Botir Zokirovga bagʻishlangan bu kitob 
1989-yili nashr etilgan. 2016-yilda qayta 
chop qilindi. Oʻzbekiston Qahramoni 
Abdulla Oripov risola haqida bunday yozadi: 
“Yozuvchi ukamiz Ashurali Joʻrayev uzoq 
yillardan buyon mashhur sanʼatkor Botir 
Zokirov hayoti va ijodini katta qiziqish bilan 
oʻrganib keladi. Uning Botir Zokirov haqidagi 
“Yurak boʻronlari” qissasi 1989-yilda eʼlon 
qilingandi. Yozuvchi izlanishlarini davom 
ettirib, bu oʻlmas mavzuni roman-essega 
aylantirdi”.

Adibning koʻpgina xotira-esselari 
xalqimizning asl farzandlari: sanʼatkorlar, 
shoiru yozuvchilar, zamonamiz 
qahramonlarining hayot yoʻli haqida. “Esar 
Jayhun shamollari” essesi mashhur sanʼatkor 
Otajon Xudoyshukurovning umr yoʻli, ijodiy 
faoliyatiga bagʻishlangan.

Yozuvchining “Gʻussa”, “Doʻppisi yoʻq 
dunyo”, “Ketmon yuzidagi oy”, “Kichik 

vatan”, “Qarmoq”, “Sirli sirgʻa”, “Shirin 
paxta”, “Shoshayotgan odam”, “Yurak 
aldamaydi” singari hikoyalarida millatdosh
larimizning qalb manzarasi, koʻngil 
royishlari, muammo va oʻylari badiiy tas
virlangan.

“Doʻppisi yoʻq dunyo” toʻplamida 
yozuvchi kichik hayotiy hodisalarni teran 
kuzatadi. “Non va dori” hikoyasida bunday 
falsafiy mushohada beriladi: “U har kuni 
ishga boradi va horib-tolib qaytadi. Avval 
doʻkonga kirib, uzoq saralab non xarid 
qiladi. Soʻng koʻchaning narigi tomonidagi 
dorixonaga kirib, talashib-tortishib, dori sotib 
oladi. Avval maza qilib non yeydi, soʻng 
huzur qilib dori ichadi”.

Ijodkorning oʻzbek adabiyoti va 
jurnalistikasi oldidagi xizmatlari katta. 
Iqtidorli adib bugun qutlugʻ 70 yoshini 
qarshi olmoqda. Ushbu sanaga tuhfa 
sifatida uning shaxsiy asarlaridan iborat 
kutubxonasi yana ikkita nashr bilan boyidi. 
Oʻtgan oy oxirida Ashurali Joʻrayevning 
“Oltin ovozlar” kitobi chop etilgani haqida 
eshitgan edik. Toʻplamda ustozning uzoq 
yillik ijodidan saralab olingan, asosan 
oʻzbek milliy qoʻshiqchilik sanʼati rivojiga 
ulkan hissa qoʻshgan, hamon samarali ijod 
qilib kelayotgan mashhur sanʼatkorlarning 
sermazmun hayoti, sharafli va mashaqqatli 
ijod yoʻli, el sevgan qoʻshiqlarning 
yaratilish tarixi haqidagi maqolalari 
jamlangan.

Kuni kecha yana bir xushxabar tarqaldi: 
“Батыр Закиров: узбекский соловей” 
kitobi rus tilida salmoqli adadda chop etildi 
va ilk nusxalari muallif qoʻliga yetib keldi. 
Prezidentimizning 2020-yil 2-dekabrdagi 
“Oʻzbekiston xalq artisti Botir Zokirov 
tavalludining 85 yilligini keng nishonlash 
toʻgʻrisida”gi, 2021-yil 16-oktabrdagi 
“Oʻzbekiston davlat konservatoriyasi 
huzuridagi Botir Zokirov nomidagi Milliy 
estrada sanʼati institutini tashkil etish 
toʻgʻrisida”gi qarorlari eʼlon qilindi. Oʻsha 
yili Toshkent shahrining qoq markazida, 
soʻlim xiyobonda Botir Zokirov haykalining 
tantanali ochilishida Prezidentimiz 
ishtirok etgani va nutq soʻzlagani millat 
yetakchisining madaniyat hamda sanʼatga 
yuksak eʼtiborining yana bir yorqin dalili 
boʻldi.

Ushbu kitob rus tiliga tarjima qilinib, 
Botir Zokirovning yurtimiz tashqarisidagi 
millionlab ixlosmandlariga tortiq etilishi 
zamirida ham ana shu eʼtibor mujassam.

XX asr oʻzbek publitsistikasi va nasri 
taraqqiyotida Ashurali Joʻrayevning alohida 
oʻrni borligini haqli ravishda eʼtirof etmoq 
joiz. Uning badiiy publitsistikasi va esselari 
teran nigoh ila tasvirlangani, falsafiy 
mushohada kengligi bilan ajralib turadi. 
Hikoyalarida yozuvchi qahramonlarning 
oddiy oʻy-xayollari orqali zamondoshlarining 
turfa xarakterlarini tasvirlaydi. U doim 
soʻzga sodiq, soʻz oldida oʻzini masʼul biladi 
va bunday yozadi: “Soʻzni hech qachon uvol 
qilmang. Soʻzning gunohiga hech qachon 
qolmang. Soʻz bir kuni, albatta, oʻch oladi. 
Soʻz — moʻtabar, soʻz — ulugʻ, soʻz — 
xaloskor!”.

Muhiddin KALONOV,
iqtisodiyot fanlari doktori, 

professor

Qadim Karmananing Jaloyir qishlogʻi juda 

koʻp ilmu donishlar, shoiru fozillarga 

beshik boʻlgan. Oʻzbekistonda xizmat 

koʻrsatgan jurnalist Ashurali Joʻrayev ana 

shu qishloq farzandi. Zarafshon daryosining 

toshqin poʻrtanalari, mehnatkash, bagʻrikeng 

jaloyirliklarga xos tantilik uning xarakteriga 

koʻchgan. Qishloq maktabida oʻqib, mamlakat boshkenti boʻlgan 

Toshkentda turib oʻzbek jurnalistikasiga salmoqli ulush qoʻshayotgan zabardast 

publitsist, mohir yozuvchining ijodi shu millat taqdiri, uning oʻtmishi va istiqboli, 

yurtdoshlar orzu-armonlarining ifodasi boʻlib maydonga chiqdi.

Zamondosh

soz – mo‘tabar, 
SO‘Z – ULUG‘, SO‘Z – XALOSKOR

Bu kitob qardosh, tildosh, dildosh turk 
ziyolisining Oʻzbekistonga boʻlgan cheksiz 
ixlosi va muhabbati bitigidir. Muallif 
1991-yildagi Mustaqillik kunidan to 2026-yilga 
qadar boʻlgan ulkan shonli tarixiy yoʻlni oʻz 
koʻzi bilan koʻrib, qalbi bilan his qilgan.

Kitobda shonli tariximiz, muqaddas 
dinimiz va oʻlmas qadriyatlarimiz, buyuk 
ajdodlarimiz tabarruk merosiga taʼzim 
bor. Shu bilan birga, bugungi Oʻzbekis
tonda amalga oshirilayotgan keng koʻlamli 
uygʻonish haqidagi samimiy, xolis fikr, 
kechinmalar mujassam.

Muallif kitobni boshqacha nomlamoqchi 
ham boʻlgan. Ammo bu muborak oʻlkani 
chuqurroq oʻrgangani sayin qalbida yanada 
samimiyroq bir nom tugʻiladi: “Men tanigan 
Oʻzbekiston!”. Mana shu birgina eʼtirof 
kitobning butun mohiyatini, muallifning 
qalbini va Vatanimizga boʻlgan cheksiz 
hurmatini yaqqol namoyon etadi.

Kemal ogʻaga rahmat. U bizga odatiy 
tuyuladigan, har kuni koʻrib, koʻzlarimiz 
oʻrganib, koʻpincha eʼtibor bermay oʻtib 
ketadigan oʻzgarishlarni chiroyli bayon 
qilibdi. Minnatdor xalqimizning chehrasidagi 
tabassumni, yoshlarimiz koʻzlaridagi 
shuʼlani, koʻchalardagi erkin va shukronali 
hayotni bir teran koʻrib, koʻrsatib beribdi.

Kitobning maʼnaviy 
yuragi — yurtimiz 
ravnaqida muhtaram 
Prezidentimiz Shavkat 
Mirziyoyevning tarixiy 
roliga bagʻishlangan 
sahifalarda. Muallif bu 
mavzuni buyuk ehtirom 
va samimiyat bilan 
yozibdi.

U yillar davomida Prezidentimizning 
nutqlarini, xalq bilan uchrashuvlarini, 
keng qamrovli islohotlarini izchil kuzatib 
kelgan. Nafaqat kuzatib, balki Prezidentimiz 
fikrlaridan iqtibos olib, toʻplagan. Tahlil 
qilib, xolis bir xulosaga kelgan: yangi 
Oʻzbekistonda kechayotgan mislsiz 
yuksalishning ortida yuksak siyosiy iroda, 
teran davlatchilik hissi, uzoqni koʻra bilish 
salohiyati va cheksiz samimiyat borligini 
anglagan. Muallif Prezidentimizni buyuk 
ehtirom bilan “Rahbar” deb ataydi. Shavkat 
Mirziyoyev siymosida oʻz xalqi hayotini, 
quvonch va tashvishlarini “eng mayda 
detallarigacha biladigan”, millatning dard-u 
alamlarini va orzu-umidlarini chuqur his 
qiladigan yetakchi timsolini koʻradi.

“Oʻzbekiston oʻzining tarixiy ahamiyati, 
qulay geografik joylashuvi, global maydonga 
dadil ochilayotgani, oqilona tashqi siyosati 
va bilimli yosh kadrlari bilan bugungi kunda 
dunyoning koʻplab mamlakatlari eʼtiborini 
oʻziga jalb etmoqda.

Mamlakatning Xitoydan Hindistonga, 
Koreyadan Germaniyaga, Amerikadan Turkiya
ga, Rossiyadan Ozarbayjonga, Oʻmondan 
Misrga, Shvetsiyadan Polshaga, Yaponiyadan 
Angliyaga, Jazoirdan Ruandaga, Ispaniyadan 
Chexiyaga, Tojikistondan Qozogʻistonga, 
Turkmanistondan Qirgʻizistonga, Pokistondan 
Saudiya Arabistonigacha boʻlgan juda keng 
hududda keng qamrovli va serqirra aloqalarni 
yoʻlga qoʻyganiga guvoh boʻlmoqdamiz”, 
deydi u. Bu bir xorijlik olim tomonidan 
Oʻzbekistonning tarixiy burilish pallasida yuz 
berayotgan sivilizatsiyaviy uygʻonishiga bergan 
xolis bahodir.

Kitobdan besh iqtibos
Kitobda shunday satrlar borki, ularni 

oʻqigan har bir oʻzbekistonlikning yuragi 
bir hapriqib qoʻyadi. Shulardan ayrimlariga 
toʻxtalmasak boʻlmaydi.

Birinchi iqtibos —
2022-yil hayrati

“Oʻzbekiston bor-yoʻgʻi toʻrt yil ichida 
kamida toʻrt barobar rivojlanibdi va mislsiz 
darajada ilgarilab ketibdi!”. (Muallifning 
2022-yilda Oʻzbekistonga kelganidagi hayrat 
soʻzlari).

Kamida toʻrt barobar rivojlanish. 
Bu kitobdagi oddiy statistika emas. 
Bu yozuvchidagi hayratning miqyosi, 
haybati. Tasavvur qiling: bir odam toʻrt 
yil avval koʻrgan mamlakatiga qaytib 
kelib, uni tanimay qoladi. Muallifning 
qalamidan ungan bu jumlada hayrat, 
gʻurur, ishonch bor. U Oʻzbekistonni 
“parvozga shaylanib, barcha qudrat 
qanotlarini keng yozgan” burgutga 
oʻxshatadi. Ushbu tashbehda butun bir 
millatning tiklanish dostoni mujassam.

Ikkinchi iqtibos — xalq 
ishonchining qayta tugʻilishi

“Xalqning oʻziga boʻlgan ishonchini 
koʻrdim!” (“Yangi Oʻzbekistonda eng avvalo 
nimani koʻrdingiz?” savoliga muallifning 
javobi).

Bu kitobning eng zalvorli, teran va 
taʼsirli joylaridan biri. Muallifdan “nimani 
koʻrdingiz?” deb soʻraganlarida, u bir 
zum ham ikkilanmay aytadi: “Ishonchni 
koʻrdim!”.

Har qanday moddiy taraqqiyotdan-
da ulugʻroq boʻlgan bu maʼnaviy 
uygʻonish — xalqning oʻz tarixiga, 
oʻz shaxsiyatiga, oʻz davlati va 
Prezidentiga boʻlgan ishonchi — yangi 
Oʻzbekistonning chinakam poydevoridir. 
“Odamlar koʻchalarda dadil, xotirjam, 
boshini baland koʻtarib yura boshladi; 
yoshlarning koʻzlarida umid chaqnadi. 
Bu bir millatning qaddini rostlashi edi”, 
deydi muallif.

Uchinchi iqtibos — 
xalqparvarlik eʼtirofi

“Davlat tashkilotlari xalqqa 
xizmat qilishi kerak, xalq davlat 
tashkilotlariga emas” (Prezident 
Shavkat Mirziyoyevning xalqimiz 
orasida mashhur hikmati).

Bu bir jumlada butun bir davlat 
boshqaruvi falsafasi, inson qadrini 
ulugʻlashga qaratilgan yangi davr 
mafkurasining mohiyati jamlangan. 
Bugun mamlakatimizda davlat xalq 
xizmatida! Bu shunchaki shior emas, 
bu — amalda hayotga tatbiq etilayotgan 
ulugʻ insonparvarlik tamoyili. Muallif 
aynan shu — “inson omilini markazga 
qoʻyuvchi konseptual yondashuv”da — 
Oʻzbekiston Yetakchisining boshqaruv 
sanʼatidagi nuktadonlikni koʻradi.

Toʻrtinchi iqtibos —
inson qadri tantanasi

“Yangi Oʻzbekistonda inson qadrini 
ulugʻlash, xususan, urush va mehnat 
faxriylari, keksa avlod vakillarini har 
tomonlama qoʻllab-quvvatlash, ularning 
sogʻlom va mazmunli hayot kechirishlari 
uchun zarur sharoitlar yaratishga qaratilgan 
ishlarimiz izchil davom ettirilmoqda” 
(Prezident Shavkat Mirziyoyevning 9-may 
— Xotira va qadrlash kuni munosabati bilan 
xalqimizga yoʻllagan tabrigidan).

Yozuvchining bu satrlarga bergan sharhida 
bir davlat rahbarining ota-bobolarga boʻlgan 
ehtiromi, keksa avlodga boʻlgan mehri va 
inson qadriga boʻlgan sadoqati nurlanib 
turadi. “Inson qadri” — ikkigina soʻz yangi 
Oʻzbekistonning bosh maqsadiga, barcha 
islohotlarining mezoniga aylandi. Prezident 
faxriylarni, nuroniy otaxonlarni, mehnat 
qahramonlarini unutmaslik, ularni eʼzozlash 
orqali butun bir millatga ibrat darsini beradi. 
Bu bejiz emas, kim oʻz oʻtmishini qadrlasa, 
oʻsha kelajakka munosib boʻladi. Muallif 
bu qadrshunoslikni Oʻzbekistonning boshqa 
koʻplab davlatlardan ajratib turuvchi fazilati 
deb alqaydi.

Beshinchi iqtibos — duo
“Qilayotgan xayrli ishlarimizda Alloh 

oʻzi madadkor boʻlsin” (Prezident Shavkat 
Mirziyoyevning teran samimiyat va yuksak 
eʼtiqod bilan aytgan soʻzlari).

Bu butun bir davlat strategiyasining 
maʼnaviy poydevorini ochib beruvchi 
muborak duo, samimiy iltijo! Muallif 
bu soʻzlarda Prezident Shavkat 
Mirziyoyevning oʻz missiyasini xalqqa, 
Vatanga va butun insoniyatga bagʻishlangan 
fidokorona xizmat burchi sifatida 
anglashini koʻradi. Bu jumlada tavoze 
bor, Yaratganga shukronalik bor. Ana shu 
maʼnaviy arqon — ezgu niyatni ilohiy 
barakot bilan bogʻlash yangi Oʻzbekis
ton islohotlariga betakror ruh va baraka 
baxsh etmoqda. Toshkentda qad rostlagan 
muhtasham Islom sivilizatsiyasi markazi, 
Samarqandda qayta bunyod etilgan Imom 
Buxoriy majmuasi mana shu eʼtiqod va 
qadrshunoslikning toshga bitilgan abadiy 
timsollaridir. Muallif Prezidentimiz haqida 
“BMT minbaridan turib Imom Buxoriy 
nomini butun dunyoga tanitgan ilk 
davlat rahbari boʻldi”, deydi.

Xulosa oʻrnida
Kemal Yavuz Atamanning “Men tanigan 

Oʻzbekiston!” kitobi bir qardosh xalq 
vakilining Oʻzbekistonga, uning 35 yillik 
toʻyiga atagan eng goʻzal toʻyonasi boʻlibdi. 
Bu kitob bizni oʻz Vatanimizni Kemal 
qardoshning shaydo koʻzlari bilan qayta 
koʻrishga, uning qadriga yanada teranroq 
yetishga undamoqda.

Aziz yurtdoshlar! Siz yana 
bir bor Vatanimizning bugungi 
yuksalishidan faxrlanib, ertangi kuniga 
ishonchingizga kuch olishni istasangiz, 
bu kitobni albatta oʻqing. Sevikli 
Vatanimizga Kemal Yavuz Atamanning 
koʻzlari bilan bir qarang, kitobning har 
sahifasidan bir haqiqat taralib turadi: 
yangi Oʻzbekiston — tarixiy xotiraning 
tiklanishi, millatning qayta uygʻonishi 
va Uchinchi Renessans sari shaxdam 
odimlayotgan mamlakat.

Aziz yurtimizga koʻz tegmasin.

Muhammadjon QURONOV,
Ijtimoiy-maʼnaviy tadqiqotlar 
instituti direktori oʻrinbosari,

pedagogika fanlari doktori, 
professor

Kitoblar bor — ularni oʻqiysiz. Ayrim 
kitoblar esa insonni oʻqiydi, uning 
yurak torlarini chertadi, titratadi, 

koʻziga iftixor yoshlarini keltiradi. Taniqli 
turk adibi, jamoat arbobi va olim, doktor 
Kemal Yavuz Ataman ana shunday kitob 
yozdi. Uning “Men tanigan Oʻzbekiston!” 
asari mustaqilligimizning 35 yillik toʻyi 
arafasida biz uchun samimiy va munavvar 
kitoblar sirasiga kirdi.

“MEN TANIGAN O‘ZBEKISTON!”

Iftixor

YANGI O‘ZBEKISTON


